
SLÚŽBA PRORÓKU JEDÍNOMU 

Na večérni 
Na Hóspodi vozzvách: sťichíry, hlás 4: (Podóben: Zvánnyj svýše:). 

Íže zarjú Bohonačáľňijšaho sijáňija priím, umá čistotóju, i Božést-

vennych slovés, provozvístnik i proznámenateľ, i prorók Božéstvennyj 

býv, ustá bohodvížimaja javílsja jesí Dúcha, jáže ot Nehó tebí pokazúje-

maja, propovíduja i skazúja vsím jazýkom dajémoje spaséňije, i Cárstvije 

Christóvo vsečéstne, (Ímja rék), Jehóže molí, spastí i prosvitíti dúšy 

nášja. 

Íže bohoviďíňijem sijája dostójno, i proróčeskim propovídaňijem, i 

blahodáťiju počestvován, bohodochnovénne (Ímja rék), i Božéstvennaho 

spodóblen blažénstva, k Preblahómu nýňi derznovéňijem tvojím, i mílo-

vaňijem oderžím, moľásja ne prestáj, o íže víroju ťá voschvaľájuščich, i 

čtúščich jáko bohohlahóliva, i čéstna i bohoprijátna, ot bíd izbáviti, i spas-

tí dúšy nášja. 

Tvojehó proróka (Ímja rék), jáko oduševlénna óblaka, pokazál jesí, 

Bezsmértne, vódu točášča v žízň voístinnu víčnuju, posláv sehó bohátno, 

i darováv Dúcha Vsesvjatáho, Jedinosúščnaho Tebí Otcú Vsederžíteľu, i 

Sýnu Tvojemú, iz Tvojehó Suščestvá vozsijávšemu: ímže prorečé spasí-

teľnoje prišéstvije Christá Bóha nášeho, i jazýkom vsím spaséňije pro-

vozvistí. 

Sláva, i nýňi: Bohoródičen: Jáko vo hlubinú mnóhich sohrišéňij vpa-

dóch, ot ľínosti mojejá, i unýňija okajánnyj i nevíďiňija, i otčájaňijem nýňi 

oderžím jésm, budí mi pómošč i očiščéňije, i spaséňije, Prečístaja, i uťi-

šéňije blahopremínno podajúšči mi. Ťá moľú, i Tebí mílsja ďíju i pripáda-

ju, i víroju zovú Ti, da ne javľúsja do koncá ľstívomu obrádovaňije. 

Ášče ímať samohlásen, Sláva: hlás 6: 

Proróče, propovídniče Christóv, prestóla Velíčestvija nikohdá že ot-

stupáješi, i kojemúždo boľášču prísno predstojíši v výšnich služjá, vse-

lénnuju blahoslovľáješi, vsjúdu proslavľájem, prosí očiščéňija dušám ná-

šym. 

I nýňi: Bohoródičen: Archánheľski vospojím vírňiji, nebésnyj Čertóh, i 

Dvér zapečátanu voístinnu. Rádujsja, Jejáže rádi otrasté nám Spás vsích 

Christós, Žiznodávec i Bóh: nizloží, Vladýčice, mučíteli, bezbóžnyja vrahí 

nášja, rukóju Tvojéju, Prečístaja, Upováňije chrisťiján. 

Na sťichóvnach sťichíry: 

Sláva: hlás 1: Ímiže voobražájetsja Bóh, pérvymi svójstvy, i suščést-

vennymi ukazáňiji, sích slávňiji i čestňíji prorócy pričaščéňijem i blaho-

dáťiju, vtoróje po dáru pričaščájutsja, prosviščájušču Hóspodu uhódniki 

Svojá Svojéju svítlosťiju. 

I nýňi: Bohoródičen: Nebésnych činóv Rádovaňije, na zemlí čeloví-

kov krípkoje Predstáteľstvo, Prečístaja Ďívo, spasí ný k Tebí pribiháju-

ščyja: jáko na Ťá upováňije po Bózi, Bohoródice, vozložíchom. 

Tropár, hlás 2: Proróka Tvojehó, (Ímja rék), pámjať, Hóspodi, prázd-

nujušče, ťím Ťá mólim, spasí dúšy nášja. 

Sláva, i nýňi: Bohoródičen po hlásu troparjá. 

Na útreni 
Veličáňije: Veličájem ťá, proróče Bóžij, (Ímja rék) i čtím svjatúju pám-

jať tvojú: tý bo móliši za nás Christá Bóha nášeho. 

Kondák vo ustávi. Ášče li ňísť ustáva, hlahóli kondák, hlás 4: (Podó-

ben: Javílsja jesí dnés:) Prosvitívšejesja Dúchom čístoje tvojé sérdce, 

proróčestva býsť svitľíjšaho prijátelišče: zríši bo, jáko nastojáščaja dalé-

če súščaja: sehó rádi ťá počitájem, proróče blažénne, (Ímja rék), slávne. 

Na liturhíji 
Prokímen, hlás 4: Tý Jeréj vo vík po čínu Melchisedékovu. 



 SLÚŽBA APÓSTOLU JEDÍNOMU 235 

Sťích: Rečé Hóspoď Hóspodevi mojemú: sidí odesnúju Mené, dón-

deže položú vrahí Tvojá podnóžije nóh Tvojích. 

Apóstol: K Korínťanom posláňija svjatáho apóstola Pávla čtéňije. 

(Záč. 156). 

Bráťije, ne ďíti byvájte umý, no zlóboju mladenstvújte, umý že sover-

šéni byvájte. V zakóňi píšet: jáko inými jazýki, i ustný inými vozhlahóľu ľú-

dem sím: i ni táko poslúšajut mené, hlahólet Hóspoď. Ťímže jazýcy 

v známeňije súť, ne vírujuščym, no nevírnym: a proróčestvo, ne nevír-

nym, no vírujuščym. Ášče úbo snídetsja Cérkov vsjá vkúpi, i vsí jazýki 

hlahóľut: vnídut že i nerazúmiviji, ilí nevírňiji, ne rekút li, jáko bisnújetesja: 

Ášče že vsí proróčestvujut  vnídet že ňíkij nevíren, ilí nevížda: obličájetsja 

vsími, i isťazújetsja ot vsích. I síce tájnaja sérdca jehó javléna byvájut: i 

táko pád níc, poklónitsja Bóhovi, vozviščája, jáko voístinnu Bóh s vámi 

jésť. 

Allilúia, hlás 5: Mojséj i Aarón vo jeréjech Jehó, i Samúil v prizyváju-

ščich ímja Jehó. 

Sťích: Svít vozsijá právedniku, i právym sérdcem veséľije. 

Evánheľije ot Matéja, záč. 96. 

Pričástnyj: V pámjať víčnuju búdet právednik, ot slúcha zlá ne ubo-

ítsja. 

SLÚŽBA APÓSTOLU JEDÍNOMU 

Na večérni 
Na Hóspodi vozzvách: sťichíry, hlás 8: (Podóben: Čtó vý narečém:). 

Čtó ťá imenújem, apóstole? Nébo li? Jáko slávu ispovídal jesí Bóžiju. 

Rikú lí? Jáko tvár napajáješi tájno. Zvizdú? Ozarjájuščuju Cérkov. Čášu? 

Pívo svjatóje izlivájuščuju. Drúha Christóva blížňijšaho? Bezplótnych 

Ravnoséľnika? Molí o spaséňiji dúš nášich. 

Slávne Bohovídče apóstole, ukrasíšasja nózi tvojí, putém própovidi 

šestvujuščyja dóbri, i putí vsjá vrážija sťisňájuščyja, širotóju Božéstven-

naho rázuma, Slóva jávľšahosja debeľstvóm plóti, i učeniká ťá preslávna 

izbrávšaho, blažénne. Jehóže molí spastísja dušám nášym. 

Voístinnu, bohohlahólive apóstole, póslan býl jesí jáko strilá ot Chris-

tá svitovídnaja, ujazvľájušča vrahí, ujázvlennym že dušám jávstvenno po-

dajúšča isciléňije. Ťímže ťá po dólhu ublažájem, i svjatóje tvojé dnés so-

veršájem toržestvó, molí spastísja dušám nášym. 

Sláva, i nýňi: Bohoródičen: Tmámi, Prečístaja, obiščáchsja pokajá-

ňije sotvoríti o mojích sohrišéňijich, no ne ostavľájet mjá ľubímyj zól mo-

jích obýčaj. Sehó rádi Tebí vopijú, i pripádaju moľásja: Tý mjá, Vladýčice, 

izmí takováho mučíteľstva, nastavľájušči mjá k lúčšym, i spaséňija blíz 

súščym. 

Ášče ímať samohlásen, Sláva: hlás 6: 

Izľijásja blahódať vo ustnách tvojích, slávne apóstole, (Ímja rék), i býl 

jesí svitíľnik Cérkve Christóvy, učjá slovésnyja óvcy, vírovati v Tróicu Je-

dinosúščnuju, vo jedíno Božestvó. 

I nýňi: Bohoródičen: Niktóže pritekájaj k Tebí, posrámlen ot Tebé is-

chódit, Prečístaja Bohoródice Ďívo, no prósit blahodáti, i prijémlet daro-

váňije k poléznomu prošéňiju. 

Na sťichóvnach sťichíry: 

Sláva: hlás 2: Ostáviv zemnája, posľídoval jesí Christú, i známenav-

sja dochnovéňijem Svjatáho Dúcha, poslán býv ot Nehó v jazýki pohíbšy-

ja, obraščáti čelovíki v svít bohoznáňija, apóstole, (Ímja rék): i skončáv 

pódvihi Božéstvennyja tvojejá strásti, i múk razlíčnych, dúšu tvojú Christú 

prédal jesí. Tohó molí, vseblažénne, darováti nám véľiju mílosť. 

I nýňi: Bohoródičen: Jáko plodovíta máslina Ďíva, izrastí Tebé Plodá 

živótnaho plodonosíti mírovi véľiju i bohátuju mílosť. 

Tropár, hlás 3: Apóstole svjatýj, (Ímja rék), molí mílostivaho Bóha, da 

prehrišéňij ostavléňije podásť dušám nášym. 

Sláva, i nýňi: Bohoródičen po hlásu troparjá. 

Na útreni 
Veličáňije: Veličájem ťá, apóstole svjatýj (Ímja rék), i čtím boľízni i tru-

dý tvojá, ímiže trudílsja jesí vo blahovísťiji Christóvi. 

Kondák vo ustávi. Ášče li ňísť ustáva, hlahóli kondák, hlás 4:  (Podó-

ben: Javílsja jesí dnés:) Jáko zvizdú presvítluju Cérkov vsehdá sťažá 

ťá, apóstole, (Ímja rék), čudés tvojích mnohopodaváňijem prosviščáje-

ma. Ťímže zovém Christú: Spasí čtúščich víroju pámjať Tvojehó após-

tola, Mnohomílostive. 



 SLÚŽBA APÓSTOLU JEDÍNOMU 237 

Na liturhíji 
Prokímen, hlás 8: Vo vsjú zémľu izýde viščáňije ích, i v koncý vselén-

nyja hlahóly ích. 

Sťích: Nebesá povídajut slávu Bóžiju, tvoréňije že rukú Jehó vozvi-

ščájet tvérď. 

Apóstol: K Korínťanom posláňija svjatáho apóstola Pávla čtéňije. 

(Záč. 131). 

Bráťije, Bóh ný poslánniki posľídňija javí jáko nasmértniki: zané pozór 

býchom míru, i ánhelom, i čelovíkom. Mý úbo búi Christá rádi, vý že 

múdri o Chrisťí: mý némoščni, vý že krípcy: vý slávni, mý že bezčéstni. 

Do nýňišňaho časá i álčem, i žáždem, i nahotújem, i stráždem, i skitá-

jemsja. I truždájemsja, ďílajušče svojími rukámi: ukorjájemi, blahoslovľá-

jem: honími, terpím: Chúlimi, uťišájemsja: jákože otrébi míru býchom, 

vsím popráňije doséľi. Ne sramľája vás sijá pišú, no jákože čáda mojá 

vozľúblennaja nakazúju. Ášče bo i mnóhi pístuny ímate o Chrisťí, no ne 

mnóhi otcý: o Chrisťí bo Iisúsi blahovistvováňijem áz vý rodích. Moľú že 

vás: podóbni mňí byvájte, jákože áz Christú. 

Allilúia, hlás 1: Ispovíďat nebesá čudesá Tvojá Hóspodi, íbo ístinu 

Tvojú v Cérkvi svjatých. 

Sťích: Bóh proslavľájem v sovíťi svjatých. 

Evánheľije ot Matéja, záč. 34. 

Pričástnyj: Vo vsjú zémľu izýde viščáňije ích, i v koncý vselénnyja 

hlahóly ích. 

SLÚŽBA APÓSTOLOM DVIMÁ I MNÓHIM  

Na večérni  
Na Hóspodi vozzvách: sťichíry, hlás 4: (Podóben: Jáko dóbľa:). 

Jáko samovídcy i sviďíteľije Slóva voploščéňija, učenicý preboháťiji 

ublažájetesja: jáko mólnija bo sijájušči míru javístesja, i jáko hóry mýs-

lennyja sládosti iskápajete. Jáko prisnotekúščyja ríki rájskija razďilív-

šesja, jazýčeskija cérkvi božéstvennymi napojájete vodámi. 

Jáko lučý blistájuščiji zarjámi duchóvnymi, v mír vés póslani býste, 

čudés ďíjstvo nezavístno podajúšče, služíteľije Christóvych tájin bývše, i 

SLÚŽBA APÓSTOLOM DVIMÁ I MNÓHIM 

bohopísannyja skrižáli Bóžija blahodáti, napísannyja bohonaučénnaho 

zakóna, svjaščennotajínnicy preboháťiji. 

Rýbarskaja trósť, ľubomúdrych šatáňija, i vitíjskija struí prečertá, bo-

homúdraja učéňija izobražéňij dohmáty: i tájin blahích jásno izložívše 

Evanhéľije, i píšči prisnosúščnyja pričásťije, i ánheľskoje naslaždéňije, i 

prebyvájuščuju slávu. 

Sláva, i nýňi: Bohoródičen: Rádujsja, Sólnce svitozárnoje, Sólnca 

nezachodímaho Nosílo, jáže Sólnce vozvijávšaja nedomýslennoje: Rá-

dujsja Úme, oblistája Božéstvennymi sijáňiji: Lučá oblistáňija, ozarjáju-

ščaja zemlí koncý, jáže voístinnu Zlatozárnaja, vsjá Dóbraja i Prenepo-

róčnaja, jáže Svít nevečérňij vírnym oblistávšaja. 

Ášče ímať samohlásen, Sláva: hlás 8: 

Júže proidóste tvárj, prosvíščše Spásovy učenicý, lésť ídoľskuju jáko 

chvrásťije popalívše učéňiji vášimi, jazýki ot nerazúmija hlubiný, k Bo-

žéstvennomu rázumu ulovívše spasóste: i nýňi molítesja Christú, jáko da 

mílostiv nám búdet v déň súdnyj. 

I nýňi: Bohoródičen: Priimí hlás molébnik Tvojích, Prečístaja Ďívo 

Bohoródice, i molí Hóspoda neprestánno, prehrišéňij ostavléňije darováti 

nám. 

Na sťichóvnach sťichíry: 

Sláva: hlás 4: Orhány dóbri sostávleni, Božéstvennym okormléňijem, 

apóstoli, jazýkov zváňiju vý uvíristesja, k poznáňiju Christóvu nastavľáju-

šče, slovesý i ďijáňiji: i vsjá prosvitíli jesté ispovídati ístinnoje Iisúsa Bo-

žestvó, Spása dúš nášich. 

I nýňi: Bohoródičen: Imúšče Ťá, Bohoródice, Upováňije i Predstáteľ-

stvo, vrážijich navít ne ubojímsja, jáko spasáješi dúšy nášja. 

Tropár, hlás 3: Apóstoli svjaťíji, molíte mílostivaho Bóha, da prehri-

šéňij ostavléňije podásť dušám nášym. 

Sláva, i nýňi: Bohoródičen po hlásu troparjá. 

Na útreni  
Veličáňije: Veličájem vás, svjaťíji apóstoli, vés mír učéňmi svojími 

prosvitívšyja, i vsjá koncý ko Christú privédšyja. 

Kondák vo ustávi. Ášče li ňísť ustáva, hlahóli kondák, hlás 4: Lózije 

javístesja Christóva vinohráda, múdriji, hrózďije prinosjášče v dobroďíte-



 SLÚŽBA APÓSTOLU JEDÍNOMU 239 

lech, Vinó nám spaséňija istočájušče: Jehóže prijémlem, veséľija ispol-

ňájuščesja, prázdnujem čestnúju vášu pámjať, v ňúže molíte darovátisja 

nám velícij mílosti, i otpuščéňiju hrichóv, Hóspodni apóstoli. 

Na liturhíji  
(Zrí str. 236-237). 

SLÚŽBA SVJATÍTEĽU JEDÍNOMU 

Na večérni  
Na Hóspodi vozzvách: sťichíry, hlás 6: (Podóben: Vsjú otložívše:). 

Vés osvjaščén bohonósec pokazásja, pomázaňije Bóžije svjatóje, 

Svjatým Dúchom obložén: i svítlo vchoďjá výnu vo Svjatája svjatých, bo-

honačáľnymi svítlosťmi ozarjájem, blahodáti pričaščájasja svjatých tájin, 

jáko ístinnyj svjatíteľ presláven, so derznovéňijem moľásja o dušách 

nášich. 

Prosvitísja žiťijé tvojé dobroďíteľnymi svitlosťmí, vírnyja prosvitíl jesí, i 

lésti ťmú razhnál jesí: ístinnoje bo javílsja jesí svitozárnoje sólnce, svjatí-

teľu preblažénne (Ímja rék), i nýňi vselílsja jesí, iďíže sijájet Svít nevečér-

ňij, i sýn dné blahodáťiju Dúcha Svjatáho býv. Ťímže tvojú Božéstvennuju 

pámjať i svitonósnuju čéstno soveršájušče, prisnopámjatne, ľubóviju po-

čitájem. 

Úm tvój manovéňijem jéže k Bóhu, bohomúdre, víroju udobrjájem, 

svítel javísja, vseslávne, v mértvenňim ťíľi i tľínňim, premúdre, netľíňiju 

poučívsja, priťažál jesí bezplótnych svítlosti. I strastéj vňí býv, bezstrásťi-

jem ukrašájasja, (Ímja rék), ótče svjatíteľu premúdre, svítlyj svitíľniče, i 

molítvenniče o čtúščich ľubóviju pámjať tvojú. 

Sláva, i nýňi: Bohoródičen: Rádujsja, zakóna Ispolnéňije, rádujsja, 

Chráme Svjatýja Tróicy, Nevísto netľínnaja, rádujsja, Božéstvennoje no-

sílo vsích Carjá. Rádujsja, Ohňú neveščéstvennyj, jáko Kleščá nosjášči 

na rukách Tvojích  Úhľa: nóvyj Rajú: Vertohrád zatvorénnyj: Trapéza Bo-

žéstvennaja presvítlaja: Holúbice neskvérnaja: Prestóle Výšňaho: Ódr 

Božéstvennyj mýslennyj, Júže Dúch Svjatýj, Otrokóvice, osiní. 

Ášče ímať samohlásen, Sláva: hlás 8: 

Dóblestej tvojích, prepodóbne ótče, plód prosvitíl jésť vírnych serdcá: 

któ bo slýša bezmírnoje tvojé smiréňije, terpíňiju ne udivísja? Jéže k ní-

SLÚŽBA SVJATÍTEĽU JEDÍNOMU 

ščym tíchosti, k skorbjáščym uťišéňiju? Vsjá bohoľípno naučíl jesí, svjatí-

teľu (Ímja rék), i nýňi neuvjadájemym vincém uvjázlsja jesí: molísja o du-

šách nášich. 

I nýňi: Bohoródičen: Króv Tvój, Bohoródice Ďívo, vračestvó jésť du-

chóvnoje: v Óň bo pribihájušče, ot dušévnych nedúh izbavľájemsja. 

Na sťichóvnach sťichíry: 

Sláva: hlás 8: Tý jesí pástyr dóbryj i učíteľ téplyj, svjatíteľu (Ímja rék), 

ťá vsehdá pochvaľájušče vopijém: tobóju Bóh ukrasí Cérkov Svojú, i ťílo 

tvojé mnohoľítno pokrovénnoje v zemlí, netľínno javí ľúdem Svojím. Ťím-

že ne prestáj moľásja o chváľaščich ťá, i čtúščich pámjať tvojú, prosí 

ostavléňija hrichóv, i spaséňija dušám nášym. 

I nýňi: Bohoródičen: Vladýčice, prijmí molítvu ráb Tvojích, i izbávi 

nás ot vsjákija núždy i pečáli. 

Tropár, hlás 4: Právilo víry, i óbraz krótosti, vozderžáňija učíteľa javí 

ťá stádu tvojemú, jáže veščéj ístina. Sehó rádi sťažál jesí smiréňijem 

vysókaja, niščetóju bohátaja, ótče svjaščennonačáľniče (Ímja rék) molí 

Christá Bóha spastísja dušám nášym. 

Sláva, i nýňi: Bohoródičen po hlásu troparjá. 

Na útreni  
Veličáňije: Veličájem ťá, svjatíteľu ótče (Ímja rék), i čtím svjatúju 

pámjať tvojú: tý bo móliši za nás Christá Bóha nášeho. 

Kondák vo ustávi. Ášče li ňísť ustáva, hlahóli kondák, hlás 2: (Podó-

ben: Výšnich:) Božéstvennyj hróm, trubá duchóvnaja, víry nasadíteľu, 

i otsikáteľu jereséj, Tróicy uhódniče, velíkij svjatíteľu, (Ímja rék), so ánhe-

ly predstojá prísno, molí neprestánno o vsích nás. 

Na liturhíji  
Prokímen, hlás 1: Ustá mojá vozhlahóľut premúdrosť, i poučéňije ser-

dca mojehó rázum. 

Sťích: Uslýšite sijá vsí jazýcy: vnušíte vsí živúščiji po vselénňij. 

Apóstol: Ko Jevréjem posláňija svjatáho apóstola Pávla čtéňije. 

(Záč. 318). 

Bráťije, takóv nám podobáše archijeréj, prepodóben, nezlóbiv, bez-

skvérnen, otlučén ot hríšnik, i výšše nebés býv: Íže ne ímať po vsjá dní 

núždy, jákože pervosvjaščénnicy, préžde o svojích hrisích žértvy pri-

nosíti, potóm že o ľudskích: sijé bo sotvorí jedínoju, sebé prinés. Zakón 

bo čelovíki postavľájet pervosvjaščénniki, imúščyja némošč: slóvo že 

kľátvennoje, jéže po zakoňi, sýna vo víki soveršénna. Hlavá že o hlahóle-

mych, taková ímamy pervosvjaščénnika, íže síde odesnúju prestóla velí-

čestvija na nebesích: Svjatým služíteľ, i skíňiji ístinňij, júže vodruzí Hós-

poď, a ne čelovík. 

Allilúia, hlás 2: Ustá právednaho poučátsja premúdrosti, i jazýk jehó 

vozhlahólet súd. 

Sťích: Zakón Bóha jehó v sérdci jehó, i ne zápnutsja stopý jehó 

Evánheľije ot Ioánna, záč. 36. 

Pričástnyj: V pámjať víčnuju búdet právednik, ot slúcha zlá ne ubo-

ítsja. 

SLÚŽBA SVJATÍTELEM DVIMÁ I MNÓHIM  

Na večérni  
Na Hóspodi vozzvách: sťichíry, hlás 4: (Podóben: Jáko dóbľa:). 

Jáko zvízdy mnohosvítlyja, utverždéni, prechváľňiji, mír ukrasíste, 

vsečestňíji, i séj lučámi prosviščájete, dohmáty blahovírija, i jéresi ťmú 

othónite svjatíteľije. Molítesja ot tlí i bíd izbávitisja, víroju tvorjáščym vse-

čestnúju pámjať vášu. 

Sijáňii duchóvnymi prosvitívše vselénnuju, svitodáteľnaja sólnca ja-

vístesja, jáko lúči veľíňij vo vsjá koncý prostirájušče, vírnych serdcá pro-

sviščájete, preblažénňiji, othoňášče ťmú jereséj, bohonóscy, síloju ot Ďí-

vy Vozsijávšaho. 

Ot Christóvy Cérkve, preblažénňiji, othnáste mýslennyja vólki, žezlóm 

veľíňij vášich: i sijú ókrest ohradíste slovésnoju tvérdosťiju, i predstáviste 

jú Christú cilú i nedvížimu. Jehóže molíte ot tľí i bíd izbávitisja, víroju tvor-

jáščym vsečestnúju pámjať vášu. 

Sláva, i nýňi: Bohoródičen: Osuždéňija izbávi, Presvjatája Bohone-

vísto, i ľútych prehrišéňij, smirénnuju mojú dúšu, i smérti izminí molítvami 

Tvojími, i dáruj opravdáňije ulučíti v déň ispytáňija, jéže polučíša svjatých 

sobóri, pokajáňijem očiščéna mjá préžde koncá pokaží, i sléznymi izľi-

jáňiji. 

Ášče ímať samohlásen, Sláva: hlás 6: 

Čelovícy Bóžiji, i vírňiji rabý, služíteľije Hospódni, múžije želáňija, so-

súdi izbránňiji, stolpí i utverždéňije Cérkve, Cárstvija nasľídnicy, ne pre-

molčíte jéže o nás vopíti ko Hóspodu. 

I nýňi: Bohoródičen: Bóha iz Tebé voplotívšahosja razumíchom Bo-

horódice Ďívo: Tohó molí o spaséňiji dúš nášich. 

 

Na sťichóvnach sťichíry: 

Sláva: hlás 6: Tájnyja dnés Dúcha trubý bohonósnyja otcý voschvá-

lim, vospívšyja posreďí Cérkve písň slíčnuju bohoslóvija, Tróicu Jedínu 

Nepremínnuju, Suščestvó že i Božestvó: potrebíteli jereséj i pravosláv-

nych pobórniki, moľjáščyjasja vsehdá Hóspodu, pomílovatisja dušám ná-

šym. 

I nýňi: Bohoródičen: Bohoródice, Tý jesí Lozá ístinnaja, vozrastívšaja 

nám Plód životá, Tebí mólimsja, molísja, Vladýčice, so svjatíteli, pomílo-

vati dúšy nášja. 

Tropár, hlás 4: Bóže otéc nášich, tvorjáj prísno s námi po Tvojéj kró-

tosti, ne ostávi mílosť Tvojú ot nás, no molítvami ích v míri uprávi živót 

náš. 

Sláva, i nýňi: Bohoródičen po hlásu troparjá. 

Na útreni  
Veličáňije: Veličájem vás, svjatíteľije velícyji, i čtím svjatúju pámjať 

vášu: vý bo mólite za nás Christá Bóha nášeho. 

Kondák vo ustávi. Ášče li ňísť ustáva, hlahóli kondák, hlás 8: (Podó-

ben: Jáko načátki:) Jáko dobroďítelej učíteľije, i jerárchov ukrašéňije, 

Cérkov pojúšči vás slávit: molítvami vášimi podájte čtúščym vás ľubó-

viju, dobroďítelej ispravléňije, i sobláznov izbavléňije, jáko nepobidímiji. 

Na liturhíji  
Prokímen, hlás 7: Čestná préd Hóspodem smérť prepodóbnych Je-

hó. 

Sťích: Čto vozdám Hóspodevi o vsích, jáže vozdadé mí? 

Apóstol: Ko Jevréjem posláňija svjatáho apóstola Pávla čtéňije. 

(Záč. 335). 

Bráťije, povinújtesja nastávnikom vášym i pokarjájtesja: ťíji bo bďját o 

dušách vášich, jáko slóvo vozdáti choťášče, da s rádosťiju sijé tvorját, a 

ne vozdychájušče: ňísť bo polézno vám sijé. Molítesja o nás, upovájem 

bo, jáko dobrú sóvisť ímamy vo vsém, dóbri choťjášče žíti. Líšše že mo-

ľú, sijé tvoríte, da vskóri ustrójusja vám. Bóh že míra vozvedýj iz mért-

vych Pástyrja ovcám velíkaho, króviju Zavíta víčnaho, Hóspoda nášeho 

Iisúsa Christá: da soveršít vý vo vsjákom ďíľi blázi, sotvoríti vóľu Jehó, 

tvorjá v vás blahouhódnoje pred Ním, Iisús Christóm: Jemúže sláva vo 

víki vikóv, amíň. 

Allilúia, hlás 2: Svjaščénnicy Tvojí oblekútsja v právdu, i prepodóbňiji 

Tvojí vozrádujutsja. 

Evánheľije ot Ioánna, záč. 35 (Ot polú). 

Pričástnyj: V pámjať víčnuju búdet právednik, ot slúcha zlá ne uboít-

sja. 

SLÚŽBA PREPODÓBNOMU JEDÍNOMU  

Na večérni  
Na Hóspodi vozzvách: sťichíry, hlás 8: 

(Podóben: Múčenicy Hospódni:). 

Prepodóben i čésten svitíľnik Božéstvennyj i svitonósnyj, pod spú-

dom žitéjskija tolstotý nikohdáže skryvájetsja: no na versí polahájet jehó 

vysókich čudés Čelovikoľúbec. Tohó molítvami, Christé, dáruj ľúdem 

Tvojím véľiju mílosť. 

Na rálo vozložíl jesí, vsečéstne, ďílaňije rúk tvojích, ďílaja vsehdá Bo-

žéstvennaja, i ne vozvratílsja jesí zrjá vspjáť: no býl jesí uprávlen vo Cár-

stvije Christá, voplóščahosja Bóha, vo spaséňije dúš nášich. 

V loďijí ťilésňij vozím, krótkimi dycháňiji krótkaho dúcha, lehkó prešél 

jesí žitéjskuju pučínu, múdre: i na bíseri mnohocínňim tvojá imíňija pro-

dáv, i obrít Jehó v sebí uderžál jesí, blažén býv Božéstvennymi dobrótami 

Jehó. 

Sláva, i nýňi: Bohoródičen: Pomyšléňija nečísta i ustná ľstíva, ďilá 

že mojá vsjá oskvernéna: i čtó sotvorjú: káko usrjášču Suďijú? Vladýčice 

Ďívo, molí Sýna Tvojehó i Ziždíteľa i Hóspoda, jáko da v pokajáňiji prií-

met dúch mój, jáko Jedín Blahoutróben. 

SLÚŽBA PREPODÓBNOMU JEDÍNOMU 

Ášče ímať samohlásen, Sláva: hlás 6: 

Jéže po óbrazu sobľúd nevredímo, úm Vladýku na strásti páhubnyja 

póstničéski postáviv, vo jéže po podóbiju jáko móščno vozšél jesí: mú-

žeski bo jestestvó ponúdiv, potščálsja jesí chúždšeje pokoríti lúčšemu, 

i plóť porabótiti dúchu. Ťímže monášestvujuščich javílsja jesí nastávnik, 

žíteľ pustýnnyj, blahotekúščich obučíteľ, právilo dobroďíteli izvistňíjšeje. I 

nýňi na nebesích zercálom razzríššymsja, ótče náš (Ímja rék), čísťi zríši 

Svjatúju Tróicu, moľjásja nesrédstvenňi o íže víroju i ľubóviju čtúščich ťá. 

I nýňi: Bohoródičen: Bohoródice, Tý jesí Lozá ístinnaja: (Zrí str. 264). 

Na sťichóvnach sťichíry: 

Sláva: hlás 8: Monáchov mnóžestva nastávnika ťá počitájem, ótče 

náš (Ímja rék): tvojéju bo stezéju voístinnu právo chodíti poznáchom: bla-

žén  jesí  Christú rabótav, i vrážiju obličíl jesí sílu, ánhelov sobesídniče, 

prepodóbnych sopričástniče i právednych, s nímiže molísja Hóspodevi, 

pomílovatisja dušám nášym. 

I nýňi: Bohoródičen: Čístaja Ďívo, Slóva Vráta, Bóha nášeho Máti, 

molí spastísja nám. 

Tropár, hlás 8: V tebí, ótče, izvístno spasésja jéže po óbrazu: priím 

bo krést posľídoval jesí Christú, i ďíja učíl jesí preziráti úbo plóť, prechó-

dit bo, priľižáti že o duší véšči bezsmértňij. Ťímže i so ánhely srádujetsja, 

prepodóbne (Ímja rék), dúch tvój. 

Sláva, i nýňi: Bohoródičen po hlásu troparjá. 

Na útreni  
Veličáňije: Ublažájem ťá, prepodóbne ótče (Ímja rék), i čtím svjatúju 

pámjať tvojú, nastávniče monáchov, i sobesídniče ánhelov. 

Kondák vo ustávi. Ášče li ňísť ustáva, hlahóli kondák, hlás 2: (Podó-

ben: Výšnich iščjá:) Čistotóju dušévnoju Božéstvenno vooružívsja, i ne-

prestánnyja molítvy, jáko kopijé vručív krípko, proból jesí bisóvskaja 

opolčéňija, (Ímja rék), ótče náš, molí neprestánno o vsích nás. 

Na liturhíji  
Prokímen, hlás 7: Čestná pred Hóspodem, smérť prepodóbnych Je-

hó. 

Sťích: Čtó vozdám Hóspodevi o vsích, jáže vozdadé mi. 

Apóstol: K Galátom posláňija svjatáho apóstola Pávla čtéňije. 

(Záč. 213). 

Bráťije, plód duchóvnyj jésť: ľubý, rádosť, mír, dolhoterpíňije, bláhosť, 

milosérďije, víra, krótosť, vozderžáňije: na takových ňísť zakóna. A íže 

Christóvy súť, plóť raspjáša so strasťmí i pochoťmí. Ášče živém dúchom, 

dúchom i da chódim. Ne byvájem tščeslávni, drúh drúha razdražájušče, 

drúh drúhu zavíďašče. Bráťije, ášče i vpádet čelovík v ňíkoje prehrišéňije, 

vy duchóvňiji ispravľájte takováho dúchom krótosti: bľudýj sebé, da ne i tý 

iskušén búdeši. Drúh drúha ťahotý nosíte, i táko ispólnite zákon Christóv. 

Allilúia, hlás 6: Blažén múž bojájsja Hóspoda, v zápovidech Jehó vo-
schóščet ziló. 

Sťích: Síľno na zemlí búdet símja jehó. 

Evánheľije ot Lukí, záč. 24. 

Pričástnyj: V pámjať víčnuju búdet právednik, ot slúcha zlá ne uboít-

sja. 

SLÚŽBA PREPODÓBNYM DVIMÁ I MNÓHIM 

Na večérni  
Na Hóspodi vozzvách: sťichíry, hlás 8: 

(Podóben: O preslávnaho čudesé:). 

Prepodóbňiji otcý bohomúdriji, sľipým dajéte svít, boľáščym isciléňije, 

i chromým zdrávije, mílostivno prikloňájuščesja k prichoďáščym víroju ko 

chrámu vášemu, i prosjáščym pómošči vášeja: zastúpniki bo i predstáteli 

vírňiji vsí obritóchom, voschvaľájušče vás. 

Prepodóbňiji otcý vsečestňíji, dobroďíteľmi vozšédše na kolesnícu, 

k Bóhu vostekóste, pobídnyja póčesti prijémľušče: i jáko míloť nám ťilesá 

váša položéna vo hrobích, otcý, ostávili jesté, istočáti isciléňija, i prohoníti 

dúchi lukávyja: ťímže blažím vás, prechváľňiji. 

Likóm póstničeskim sočtástesja, ukráššesja, blažénňiji, póstničeskim 

žiťijém, i nýňi v nebésnych obítelech živeté veseľjáščesja, iďíže likújut án-

hely: i svítom Božéstvennym voístinnu obožájemy, pominájte ľubóviju 

blažáščich vás na zemlí, i svjatóje váše tvorjáščich prázdnestvo. 

Sláva, i nýňi: Bohoródičen: Pomyšléňija nečísta: (Zrí str. 243). 

Ášče ímať samohlásen, Sláva: hlás 6: 

Prepodóbňiji otcý, vo vsjú zémľu izýde viščáňije ispravléňij vášich: 

ťím na nebesích obritóste mzdú trudóv vášich, démonov razrušíste polkí, 

ánhelov dostihóste číny, íchže žiťijú neporóčno porevnováste: derznové-

ňije imúšče ko Hóspodu, mír isprosíte dušám nášym. 

I nýňi: Bohoródičen: Bohoródice Ďívo Čístaja, molísja Hóspodevi, já-

ko da Tvojími molítvami podásť dušám nášym hrichóv ostavléňije, i mír, i 

véľiju mílosť. 

Na sťichóvnach sťichíry: 

Sláva: hlás 8: Prepodóbňiji otcý, míra krasotý i píšči vrémennyja ot-

ňúd voznenavíďivše, i monášeskoje žiťijé páče vozľúbľše, ánhelom sobe-

sídnicy býste: i svitíľnicy mnohosvítľiji vselénňij, čudesámi jákože vtoróje 

sólnce sijájete. No o vsích nás pominájte, soveršájuščich svjaščénnuju 

pámjať vášu: mý bo čáda váša, i óvcy slovésnych vášich učéňij, vás na 

pómošč prizyvájem, prosjášče vámi prijáti mír, i véľiju mílosť. 

I nýňi: Bohoródičen: Áz, Ďívo Svjatája Bohoródice, k Pokróvu Tvoje-

mú pribiháju: vím, jáko obrjášču Tobóju spaséňije, móžeši bo, Čístaja, 

pomoščí mňí. 

Tropár, hlás 4: Bóže otéc nášich, tvorjáj prísno s námi po Tvojéj kró-

tosti, ne ostávi mílosť Tvojú ot nás: no molítvami ích v míri uprávi živót 

náš. 

Sláva, i nýňi: Bohoródičen po hlásu troparjá. 

Na útreni  
Veličánije: Ublažájem vás, prepodóbňiji otcý, i čtím svjatúju pámjať 

vášu, nastávnicy monáchov, i sobesídnicy ánhelov. 

Kondák vo ustávi. Ášče li ňísť ustáva, hlahóli kondák, hlás 2: (Podó-

ben: Výšnich íščja:) Volnéňij mnóžestvo nevlážno prochoďjášče, bez-

plótnyja vrahí strujámi sléz vášich krípko pohruzíli jesté, bohomúdriji 

i prepodóbňiji: i čudés dár priímše molíte neprestánno o vsích nás. 

Na liturhíji  
Prokímen, Apóstol, Allilúia, Evánheľije i Pričástnyj (zrí str. 244-245). 

SLÚŽBA MÚČENIKU JEDÍNOMU 

Na večérni  
Na Hóspodi vozzvách: sťichíry, hlás 1: 

(Podóben: Vsechváľňiji múčenicy:). 

Serdéčnoju právosťiju, Bóha neobiménnaho, razumív vsečéstne, 

v tohó víroval jesí nesumňínno, blažénne, sobľúd neizrečénnaja Jehó po-

veľíňija spasíteľnaja, izjáščňi, premúdre, postradáv terpilívno, cárstvo 

vosprijál jesí nedvížimoje. 

Króviju tvojéju čestnóju zémľu osvjatíl jesí, i skvérnyja króvi uprazdníl 

jesí, prinosímyja bisóm bezzakónno, i vinéc netľínnyj prijál jesí, na versí 

tvojém, vsečéstne, Ťímže molísja, darováti dušám nášym mír i véľiju mí-

losť. 

Osvjaščájemi jesmý, tvojá svjaščénnaja boréňija i pódvihi slávjaščiji, 

múčeniče vsečéstne, (Ímja rék), ímiže sohraždanín ánhelom býl jesí, i 

vsím strastotérpcem sopričástnik. S nímiže molísja, darováti dušám ná-

šym mír i véľiju mílosť. 

Sláva, i nýňi: Bohoródičen: Uvý mňí, čtó búdu, úm i dúšu i ťílo os-

kvernív prehrišéňmi? Čtó sotvorjú? Káko že izbihú plámene nesterpíma-

ho, nerišímych úz i víčnych? No ó Vseneporóčnaja, préžde koncá molí 

Sýna Tvojehó, podáti mi ostavléňije. 

Ášče ímať samohlásen, Sláva: hlás 6: 

Dnés vselénnaja vsjá prosviščájetsja zarjámi, i Bóžija Cerkóv cvitý 

ukrašájema, múčeniče (Ímja rék), vopijét tí: uhódniče Christóv, i predstá-

teľu tepľíjšij, neprestáj molíti o vsích rabích tvojích. 

I nýňi: Bohoródičen: Bóha iz Tebé voplotívšahosja: (Zrí str. 249). 

Na sťichóvnach sťichíry: 

Sláva: hlás 6: Priidíte mučenikoľúbcy vsí, Christóva strastotérpca 

tečéňije soveršívša, blahočéstno proslávim, (Ímja rék), slávnaho: séj bo 

zmíjevu hlavú sokruší, i króviju zémľu osvjatí, ot súščich zďí prestávisja 

k víčnym žilíščem: i ot Vsederžíteľnyja rukí podvihóv póčesť priját, prósit 

očiščéňija dušám nášym i véľija mílosti. 

I nýňi: Bohoródičen: Bohoródice, Tý jesí Lozá ístinnaja: (Zrí str. 264). 

Tropár, hlás 4: Múčenik Tvój, Hóspodi, (Ímja rék), vo stradáňiji svo-

jém vinéc priját netľínnyj ot Tebé Bóha nášeho: imíjaj bo kríposť Tvojú, 

mučítelej nizloží, sokruší i démonov nemoščnýja dérzosti. Tohó molítva-

mi spasí dúšy nášja. 

Sláva, i nýňi: Bohoródičen po hlásu troparjá. 

Na útreni  
Veličáňije: Veličájem ťá, strastotérpče svjatýj (Ímja rék), i čtím čest-

nája stradáňija tvojá, jáže za Christá preterpíl jesí. 

Kondák vo ustávi. Ášče li ňísť ustáva, hlahóli kondák, hlás 2: (Podó-

ben: Výšnich iščjá:) Zvizdá svítlaja javílsja jesí, nepreléstnaja mírovi, 

sólnce Christá vozviščájušči, zarjámi tvojími, strastotérpče, (Ímja rék), i 

prélesť pohasíl jesí vsjú: nám že podajéši svít, moľjásja neprestánno 

o vsích nás. 

Na liturhíji  
Prokímen, hlás 7: Vozveselítsja právednik o Hóspoďi, i upovájet na 

Nehó. 

Sťích: Uslýši Bóže hlás mój, vnehdá molíti mi sjá k Tebí. 

Apóstol: K Timotéju posláňija svjatáho apóstola Pávla čtéňije. 

(Záč. 292). 

Čádo Timotéje, vozmoháj o blahodáti, jáže o Chrisťí Iisúsi: I jáže slý-

šal jesí ot mené mnóhimi sviďíteli, sijá predážď vírnym čelovíkom, íže do-

vóľni búdut i iných naučíti. Tý úbo zlopostraždí, jáko dóbr vójin Iisús 

Christóv. Niktóže bo vójin byvája objazújetsja kúpľami žitéjskimi, da voje-

vóďi uhóden búdet. Ášče že i postráždet któ, ne vinčájetsja, ášče ne za-

kónno múčen búdet. Truždájuščemusja ďílateľu préžde podobájet ot 

plodá vkusíti. Razumíj, jáže hlahóľu: da dásť úbo tebí Hóspoď rázum o 

vsém. Pomináj Hóspoda Iisúsa Christá vostávšaho ot mértvych ot síme-

ne Davídova, po blahovistvováňiju mojemú: v némže zlostraždú dáže do 

úz, jáko zloďíj: no slóvo Bóžije ne vjážetsja. Sehó rádi vsjá terpľú izbrán-

nych rádi, da i tíji spaséňije ulučát jéže o Chrisťí Iisúsi, so slávoju víčnoju. 

Allilúia, hlás 4: Právednik jáko fínix procvitét, jáko kédr, íže v Ľiváňi, 
umnóžitsja. 

Sťích: Nasaždéni v domú Hospódni, vo dvórich Bóha nášeho pro-
cvitút. 

Evánheľije ot Ioánna, záč. 52. 

Pričástnyj: V pámjať víčnuju búdet právednik, ot slúcha zlá ne uboít-

sja. 

Na večérni  
Na Hóspodi vozzvách: sťichíry, hlás 4: (Podóben: Jáko dóbľa:). 

Prosviťívšesja Dúchom Svjatým, prechváľňiji, na mirodéržca opolčís-

tesja, i kózni jehó múžeski pobidíste, posóbijem Bóžijim na nehó povíh-

šesja. Ťím dnés presvítluju vášu pámjať soveršájušče, po dólhu chvalá-

mi váše počitájem stradáňije. 

Ránam predávšesja i múkam svjaťíji, nepreklónni premúdrosťiju pre-

býste. Jáko sviščý razžéhšesja teplotóju duchóvnoju, prosvitíste serdcá 

vírnych blahodáťiju. Ťímže vsjáčeskij ród i vózrast prázdnujet svjatúju vá-

šu pámjať, písňmi slávjašče Hóspoda. 

Svítlosťiju, múčenicy čudés vášich vsjú prosvitíste tvárj, othnávše 

mhlú strastéj i skorbéj ot pritekájuščich k vám, i víroju prosjáščich váše-

ho zastupléňija, dóbľiji stradáľcy Spásovy: ťímže víroju svjatóje i svito-

nósnoje váše soveršájem toržestvó. 

Sláva, i nýňi: Bohoródičen: Démonskimi preklonéna prilóhi, i v róv 

pohíbeli vveržéna, uščédri, Vladýčice, i utverdí mjá na kámeni dobroďíte-

li, i navíty vrážija razorívši, spodóbi mjá tvoríti poveľíňija Tvojehó Sýna, i 

Bóha nášeho: jáko da ulučú ostavléňije v deň sudá. 

Ášče ímut samohlásen, Sláva: hlás 3: 

Sé kóľ dobró, i kóľ krasnó, samobrátňaja ľubóv múčenik Tvojích, 

Christé Bóže! Íchže bo roždestvó plotskóje bráťij ne sotvorí, no bratoľúb-

naja víra múdrstvovati i do króve naučíla jésť: molítvami ích, Christé Bó-

že, spasí dúšy nášja. 

I nýňi: Bohoródičen: Bohoródice, Predstáteľnice vsích moľjáščichsja 

Tebí, Tobóju derzájem, i Tobóju chválimsja, i k Tebí vsé upováňije náše 

jésť: molí Róždšahosja iz Tebé za nepotrébnyja rabý tvojá. 

Na sťichóvnach sťichíry: 

Sláva: hlás 6: Pólk bohovinčánen nýňi jávľšichsja múčenik, zakoléňi-

je neporóčnoje za Christá požrénoje usérdno, svjatoizbránnoje vóinstvo, 

mučenikoľúbcy, priidíte, vsesvjaščénnuju pámjať duchóvno soveršívše, 

vozopijém k ním: sokrušíte svirípstvo ahárjan bezbóžnych, i izbávite ľúdi 

blahočéstnomúdrennyja molítvami vášimi vsjákaho obstojáňija. 

I nýňi: Bohoródičen: Bóha iz Tebé voplotívšahosja razumíchom,  Bo-

horódice Ďívo: Tohó molí o spaséňiji dúš nášich. 

Tropár, hlás 1: Boľízňmi svjatých, ímiže o tebí postradáša, umolén 

búdi, Hóspodi, i vsjá nášja boľízni iscilí, Čelovikoľúbče, mólimsja. 

Sláva, i nýňi: Bohoródičen po hlásu troparjá. 

Na útreni  
Veličáňije: Veličájem vás, strastotérpcy svjatíji, i čtím čestnája stradá-

ňija váša, jáže za Christá preterpíli jesté. 

Kondák vo ustávi. Ášče li ňísť ustáva, hlahóli kondák, hlás 8: (Podó-

ben: Výšnich íščja:) Svitíľnicy svítľiji jávľšesja, Božéstvenňiji múčenicy, 

tvárj vsjú svítlosťiju čudés ozarjájete, nedúhi razrišájušče, i hlubókuju ťmú 

vsehdá othoňjájušče, Christú Bóhu moľjáščesja neprestánno o vsích nás. 

Na liturhíji  
Prokímen, hlás 4: Svjatým, íže súť na zemlí Jehó, udiví Hóspoď vsjá 

choťíňija Svojá v ních. 

Sťích: Predzrích Hóspoda predo mnóju výnu, jáko odesnúju mené 

jésť, da ne podvížusja. 

Apóstol: K Jevréjem posláňija svjatáho apóstola Pávla čtéňije. 

(Záč. 330). Zrí str. 217 

Allilúia, hlás 4: Vozzváša právedňiji i Hospóď uslýša ich, i ot vsích 
skorbéj ích izbávi ích. 

Sťích: Mnóhi skórbi právednym, i ot vsích ich izbávit ja Hospóď. 

Evánheľije ot Matéja, záč. 36. 

Pričástnyj: Rádujtesja právedňiji o Hóspodi, právym podobájet po-

chvalá. 

SLÚŽBA SVJAŠČENNOMÚČENIKU JEDÍNOMU 

Na večérni  
Na Hóspodi vozzvách: sťichíry, hlás 1: 

(Podóben: Vsechváľňiji múčenicy:). 

Bohomúdre blažénne (Ímja rék), očervléňmi tvojejá króve, svjaščén-

nuju tvojú odéždu ukrasíl jesí: ot síly bo blahočéstno v sílu, i ot slávy 

v slávu Božéstvennuju rádujasja prešél jesí, i nýňi molísja, darováti du-

šám nášym mír i véľiju mílosť. 

Žértvu pérvije Bóhu prinosjá bezkróvnuju, jáko svjaščénnik zakón-

ňijšij, bohohlahólive vsečéstne, pósľižde jáko vseplóďije i prijátnu žértvu, 

tebé samáho króviju, jáko múčenik ístinňijšij, Christú prinésl jesí, Jehóže 

molí o pojúščich ťá. 

Múčenik vóinstva, Christú ótče, privél jesí, učéňiji tvojími i nakazáňiji, 

učjá i nakazúja, i jávi óbraz, bohomúdre, tebé samáho predlahája: s ními-

že molísja, darováti dušám nášym mír i véľiju mílosť. 

Sláva, i nýňi: Bohoródičen: Prehrišéňij pučínoju oburevájem, k tícho-

mu pristánišču Tvojejá Prečístyja moľbý, Bohoródice, pribíh, vzyváju Tí: 

spasí mjá, deržávnuju Tvojú prostérši desnícu rabú Tvojemú, Prenepo-

róčnaja. 

Ášče ímať samohlásen, Sláva: hlás 6: 

Svjaščénnik zakónňijšij, dáže do končíny tvojejá býl jesí, blažénne 

(Ímja rék), svjaščennoďíjstvuja bo Božéstvennaja i neizhlahólannaja tájin-

stva, króv tvojú izľijál jesí za Christá Bóha, i žértvu blahoprijátnu sebé pri-

vél jesí. Ťím derznovéňije imíja k Nemú, priľížno molísja o víroju i ľubóvi-

ju soveršájuščich tvojú prečestnúju pámjať, i počitájuščym sijú izbávitisja 

napástej, i vsjákich bíd i obstojáňij. 

I nýňi: Bohoródičen: Bóha iz Tebé voplotívšahosja: (Zrí str. 241). 

Na sťichóvnach sťichíry: 

Sláva: hlás 4: V Cérkov nebésnuju svjaščénno všél jesí, svjaščénno 

oblivájem, blažénne, króviju, i Tróici predstojíši, bohátno sijája ottúdu 

blistáňiji istekájuščimi, preboháte. Ťímže dnés, (Ímja rék), tvojú pámjať 

svitonósnuju soveršájušče, čúvstvija duší prosviščájem. 

I nýňi: Bohoródičen: Túčami Dúcha Presvjatáho, Prečístaja, mojú 

mýsľ orosí, jáže Kápľu róždšaja Christá, neizčétno bezmírnaja bezzakó-

ňija čelovíkov ščedrótami izmývšuju: izsuší istóčnik strastéj mojích, i Po-

tóka mjá spodóbi píšči živýja prísno, molítvami Tvojími. 

Tropár, hlás 4: I nrávom pričástnik, i prestólom namístnik apóstolom 

býv, ďijáňije obríl jesí, bohoduchnovénne, v viďíňija voschód: sehó rádi 

slóvo ístinny ispravľája, i víry rádi postradál jesí dáže do króve, svjaščen-

nomúčeniče (Ímja rék), molí Christá Bóha spastísja dušám nášym. 

Sláva, i nýňi: Bohoródičen po hlásu troparjá. 

Na útreni  
Veličáňije: Veličájem ťá, svjaščennomúčeniče (Ímja rék), i čtím svja-

túju pámjať tvojú: tý bo móliši za nás Christá Bóha nášeho. 

Kondák vo ustávi. Ášče li ňísť ustáva, hlahóli kondák, hlás 4: (Podó-

ben: Voznesýjsja na krést:). Vo svjatítelech blahočéstno požív, i mučé-

ňija púť prošéd, ídoľskija uhasíl jesí žértvy, i pobórnik býv tvojemú stádu, 

bohomúdre. Ťímže ťa počitájušče tájno vopijém tí: ot bíd izbávi ný prísno 

tvojími moľbámi, ótče náš (Ímja rék). 

Na liturhíji  
Prokímen, hlás 7: Voschváľatsja prepodóbňiji vo slávi, i vozrádujut-

sja na lóžach svojích. 

Sťích: Vospójte Hóspodevi písň nóvu, chvaléňije Jehó v Cérkvi pre-

podóbnych. 

Apóstol: K Jevréjem posláňija svjatáho apóstola Pávla čtéňije. 

(Záč. 334). 

Bráťije, pominájte nastávniki vášja, íže hlahólaša vám slóvo Bóžije: 

íchže vzirájušče na skončáňije žíteľstva, podražájte víri ích. Iisús Chris-

tós, včerá i dnés, tójže i vo víki. V naučéňija stránna i razlíčna ne prila-

hájtesja: dobró bo blahodáťiju utverždáti serdcá, a ne brášny, ot níchže 

ne prijáša póľzy chodívšiji v ích. Ímamy že Oltár, ot Nehóže ne ímut vlásti 

jásti služáščiji síni. Íchže bo króv živótnych vnósitsja vo Svjatája za hrichí 

pervosvjaščénnikom, sích ťilesá sžihájutsja vňí Stána. Ťímže Iisús, da 

osvjatít ľúdi Svojéju króviju, vňí vrát postradáti izvolíl. Ťímže úbo da is-

chódim k nemú vňí Stána, ponošéňije Jehó nosjášče. Ne ímamy bo zďí 

prebyvájuščaho hráda, no hrjadúščaho vzyskújem. Ťím úbo prinósim 

žértvu chvaléňija výnu Bóhu, sírič plód ustén ispovídajuščichsja ímeni 

Jehó. Blahotvoréňija že i obščéňija ne zabyvájte: takovými bo žértvami 

blahouhoždájetsja Bóh. 

Allilúia, hlás 2: Svjaščénicy Tvojí oblekútsja v právdu, i prepodóbňiji 
Tvojí vozrádujutsja. 

Evánheľije ot Lukí, záč. 67. 

Pričástnyj: V pámjať víčnuju búdet právednik, ot slúcha zlá ne ubo-

jítsja. 

SLÚŽBA SVJAŠČENNOMÚČENIKOM DVIMÁ I 
MNÓHIM 

Na večérni  
Na Hóspodi vozzvách: sťichíry, hlás 1: 

(Podóben: Vsechváľňiji múčenicy:). 

Svjatíteľskuju odéždu svítlo voístinnu ukrasíste mučéňija króviju, 

i obojúdu svítlo ukrasívšesja, so ánhely Ziždíteľu predstáste, uhódnicy 

slávňiji. Jehóže molíte, darováti dušám nášym mír i véľiju mílosť. 

Bohoduchnovénnyja orhány voístinnu nám javístesja, vozvíščájušče 

neizrečénnyja Bóžija tájinstva pisáňija Božéstvennaho, ídoľskoje bezúmi-

je obličájušče, vsích ko Christú privedóste. Jehóže molíte, darováti du-

šám nášym mír i véľiju mílosť. 

Slóvom bohorazúmija ľúdi ot nevíďiňija premúdriji, do koncá izbávis-

te, i privedóste spasény sijá Slóvu vozsijávšemu, iz Otcá roždénnomu 

Christú Bóhu nášemu: Tomú pomolítesja, darováti dušám nášym mír i 

véľiju mílosť. 

Sláva, i nýňi: Bohoródičen: Ďívo Vsepítaja, Júže v Tebí Tájnu Mojséj 

proróčeskima víďi očíma, Kupinú horjášču i neopaľájemu: Božestvá bó 

óhň utróbu Tvojú, Čístaja, ne opalí. Ťímže mólim Ťá jáko Máter Bóha ná-

šeho, mír isprosíti mírovi i véľiju mílosť. 

Ášče ímať samohlásen, Sláva: hlás 8: 

Ot vrémennych krúh prešédše, bohozvánňiji, sedmeríceju bijémi, 

i strúžemi prechoďjášče, i vsí raspinájemi za Christá, ni óhň, ni rány, ni 

orúžije, dúš vášich razslábiša kríposti, i popráli jesté bisóvskuju kríposť, 

svjaščennomúčenicy slávňiji: ťím molíte Christá Bóha, spastí dúšy nášja. 

I nýňi: Bohoródičen: Áz, Ďívo Svjatája Bohoródice, k pokróvu Tvoje-

mú pribiháju, vím, jáko obrjášču Tobóju spaséňije: móžeši bo, Čístaja, 

pomoščí mňí. 

Na sťichóvnach sťichíry: 

Sláva: hlás 4: Múčenicy nepobidímiji, jerársi prechváľňiji, i svitíľnicy 

vsemírňiji, stolpí nepoborímiji Božéstvennyja Cérkve, i stepéň učéňij, i 

nastávnicy blahočestívych, i potrebíteľije býste jereséj, otcý bohomúdren-

ňiji, svítľiji nastávnicy dúš nášich, ánhelom sobesídnicy, i Tróicy pobór-

nicy. 

I nýňi: Bohoródičen: Skvérnu otmýj strastnáho sérdca mojého, Bo-

horódice Vsepítaja, i vsjá jázvy i hnojéňija sehó, jáže ot hrichá, očísti, 

Čístaja, i umá mojehó ustávi nepostojáňije: jáko da sílu Tvojú i velíkoje 

zastupléňije veličáju okajánnyj i nepotrébnyj ráb Tvój. 

Tropár, hlás 4: Bóže otéc nášich, tvorjáj prísno s námi po Tvojéj kró-

tosti, ne ostávi mílosť Tvojú ot nás: no molítvami ích v míri uprávi živót 

náš. 

Sláva, i nýňi: Bohoródičen po hlásu troparjá. 

Na útreni  
Veličáňije: Veličájem vás, svjaščennomúčenicy Christóvy, i čtím svja-

túju pámjať vášu: vý bo mólite za nás Christá Bóha nášeho. 

Kondák vo ustávi. Ášče li ňísť ustáva, hlahóli kondák, hlás 3: (Podó-

ben: Ďíva dnés:) Jáko sviťíľnicy nezachodímiji razúmnaho Sólnca, so-

šédšesja dnés voschválim písňmi: vozsijáli bo jesté súščym vo ťmí ne-

razúmija, vsích sozyvájušče k vysoťí blahočésťija, svjaščennomúčenicy. 

Ťím vopijém vám: Rádujtesja póstnikov vsích osnováňije. 

Na liturhíji  
Prokímen, hlás 7: Čestná pred Hóspodem smérť prepodóbnych 

Jehó. 

Sťích: Čtó vozdám Hóspodevi o vsích, jáže vozdadé mí. 

Apóstol: K Jevréjem posláňija svjatáho apóstola Pávla čtéňije. 

(Záč. 311). 

Bráťije, niktóže sám o sebí prijémlet čésť, no zvánnyj ot Bóha, jákože 

i Aarón: Táko i Christós, ne Sebé proslávi býti Pervosvjáščénnika, no hla-

hólavyj k Nemú: Sýn Mój jesí Tý. Áz dnés rodích Ťá. Jákože i ínďi hlahó-

let: Tý jesí Svjaščénnik vo vík po čínu Melchisedékovu: Íže vo dnéch plóti 

Svojejá, moléňija že i molítvy k Mohúščemu spastí Jehó ot smérti, s vóp-

lem krípkim i so slezámi prinés, i uslýšan býv ot blahohovínstva. Ášče bo 

i Sýn bjáše, obáče navýče, otonúduže postradá, poslušáňiju: i soveršív-

sja, býsť vsím poslúšajuščym Jehó vinóven spaséňija víčnaho. Narečén 

ot Bóha Pervosvjaščénnik, po čínu Melchisedékovu. 

Allilúia, hlás 2: Svjaščénici Tvojí oblekútsja v právdu, i prepodóbňiji 
Tvojí vozrádujutsja. 

Evánheľije ot Lukí, záč. 24. 

Pričástnyj: Rádujtesja právedňiji o Hóspoďi, právym podobájet pochvalá. 

SLÚŽBA PREPODOBNOMÚČENIKU JEDÍNOMU  

Na večérni  
Na Hóspodi vozzvách: sťichíry, hlás 6: (Podóben: Tridnéven:). 

Pódvihi múdraho póstnika, i boľízni vóina Christóva voschvaľjájušče 

po dólhu, vírňiji, vozopijém Hóspodevi: tohó molítvami, Christé Bóže, ot 

vsjákija bidý izbávi nás. 

Dástsja tí ot Bóha mnóh mír predóbľij, búrju prešédšu tí ľútych, pre-

podóbne ótče (Ímja rék), nepobidímyj vóine, i molítvenniče o chváľaščich 

ťá. 

Postradál jesí, múdre, zakónno, i býl jesí premúdr k Bóhu, jáko druhíj 

dóm tý, múčeniče, vsjáčeskich soďíteľu. I javílsja jesí, bohonóse, svitílo 

Cerkóvnoje, prepodóbnych udobréňije. 

Sláva, i nýňi: Bohoródičen: Bohoródice Ďívo Čístaja, molísja Hóspo-

devi, jáko da molítvami Tvojími podásť dušám nášym hrichóv ostavléňije, 

mír i véľiju mílosť. 

Ášče ímať samohlásen, Sláva: hlás 5: 

Prepodóbne ótče, ne dál jesí sná tvojím očesém, ni víždom tvojím 

dremáňija, dóndeže dúšu i ťílo ot strastéj svobodíl jesí, i sebé uhotóval 

jesí Dúcha žilíšče: prišéd bo Christós so Otcém, obíteľ v tebí sotvorí. Je-

dinosúščnyja Tróicy blahodáť priím, velikopropovídniče prepodóbne, mo-

lísja o dušách nášich. 

I nýňi: Bohoródičen: Blažím Ťá, Bohoródice Ďívo, i slávim Ťá vírňiji 

po dólhu, Hrád nepokolebímyj, Sťínu neoborímuju, tvérduju Predstáteľni-

cu, i Pribížišče dúš nášich. 

Na sťichóvnach sťichíry: 

Sláva: hlás 4: Posóbijem duchóvnym, prepodobnomúčeniče (Ímja 

rék), pobidív vrahá protívnaho, jáko vóin nepobidím, orúžijem víry, ťmý 

mýslennyja etiópy ssík jesí, i soveršív zakón pódvih tvojích, so vsími, 

strastotérpče, vinčálsja jesí líki, prepodóbne i preboháte. 

I nýňi: Bohoródičen: Izbávi nás ot núžd nášich, Máti Christá Bóha, 

róždšaja vsích Tvorcá, da vsí zovém Ti: Rádujsja, Jedíno Predstáteľstvo 

dúš nášich. 

Tropár, hlás 8: K tebí, ótče, izvístno spasésja jéže po óbrazu: priím 

bo krést, posľídoval jesí Christú, i ďíja učíl jesí preziráti úbo plóť, prechó-

dit bo, priľižáti že o duší, véšči bezsmértňij: ťímže i so ánhely srádujetsja, 

prepodóbne (Ímja rék), dúch tvój. 

Sláva, i nýňi: Bohoródičen po hlásu troparjá. 

Na útreni  
Veličáňije:  Ublažájem  ťá, prepodobnomúčeniče (Ímja rék), i čtím 

svjatúju pámjať tvojú, nastávniče monáchov, i sobesídniče ánhelov. 

Kondák vo ustávi. Ášče li ňísť ustáva, hlahóli kondák, hlás 2: Jáko 

póstnika blahočéstna i iskúsna, i stradáľca proizvoléňijem čéstna, i pustý-

ni žíteľa soobrázna, v písnech dostójno voschválim (Ímja rék), prisno-

chváľnaho: tój bo zmíja poprál jésť. 

Na liturhíji  
Prokímen, hlás 7: Voschváľatsja prepodóbňiji vo slávi, i vozrádujut-

sja na lóžach svojích. 

Sťích: Vospójte Hóspodevi písň nóvu, chvaléňije Jehó v Cérkvi pre-

podóbnych. 

Apóstol: K Timotéju posláňija svjatáho apóstola Pávla čtéňije. 

(Záč. 291). 

Čádo Timotéje, ne postydísja strásťiju Hóspoda nášeho Iisúsa Chris-

tá, ni mnóju júznikom Jehó: no spostraždí blahovistvováňiju Christóvu, po 

síľi Bóha, spásšaho nás, i prizvávšaho zváňijem svjatým, ne po ďilóm ná-

šym, no po Svojemú blahovoléňiju, i blahodáti dánňij nám o Chrisťí Iisúsi, 

préžde ľít víčnych: jávlšisja že nýňi prosviščéňijem Spasíteľa nášeho Iisú-

sa Christá, razrušívšaho úbo smérť, i vozsijávšaho žízň i netľíňije blaho-

vistvováňijem: v némže postávlen bých áz propovídnik i apóstol, i učíteľ 

jazýkov. Jejáže rádi viný i sijá straždú, no ne styždúsja: vím bo, Jemúže 

vírovach, i izvisťíchsja, jáko sílen jésť predáňije mojé sochraníti v déň ón. 

Óbraz imíj zdrávych slovés, íchže ot mené slýšal jesí v víri i ľubví, jáže o 

Chrisťí Iisúsi. Dóbroje zaviščáňije sobľudí, Dúchom Svjatým živúščim v 

nás. Vísi li sijé, jáko otvratíšasja ot mené vsí íže ot Ásiji, ot níchže jésť Fi-

héll i Jermohén? Da dásť že mílosť Hóspoď Onisíforovu dómu, jáko 

mnóhaždy mjá upokóji, i veríh mojích ne postyďísja: no prišéd v Rím, tó-

ščňije vzyská mjá i obríte. Da dásť jemú Hóspoď obristí mílosť ot Hós-

poda v déň ón: i jelíko vo Efési posluží mi, dóbrije tý vísi. 

Allilúia, hlás 6: Blažén múž bojájsja Hóspoda, v zápovidech Jehó vo-
schóščet ziló. 

Sťích: Síľno na zemlí búdet símja jehó. 

Evánheľije ot Márka, záč. 37. 

Pričástnyj: Rádujtesja právedňiji o Hóspoďi, právym podobájet pochvalá. 

SLÚŽBA PREPODOBNOMÚČENIKOM DVIMÁ I 
MNÓHIM 

Na večérni  
Na Hóspodi vozzvách: sťichíry, hlás 8: (Podóben: Čtó vý narečém:). 

Veľmí podvizávšesja, prepodóbňiji, mučíteľskija prilóhi preterpíste 

dóblestvenňi: dúšy predáste mečém ľubóviju, v múčeničeskija oďíjaste-

sja vincý: ánhelom slikújete dostójno: mnóha váša terpíňija, i bóľša daro-

váňija, molítesja o dušách nášich. 

Dóbri požíste, svjaťíji, múčeničeskim upodóbľšesja podvihóm dóbliji. 

Vý bo o múkach nebrehóste múžeski, postóm osvjatíste ťilesá, i ľubóviju 

prolijáste króvi: jáko da vkúpi oblečétesja v vincý stradáňij vášich, molíte-

sja spastísja dušám nášym. 

Prepodóbňiji múčenicy Christóvy, dóbri podvizástesja, o vrémenňim 

žiťijí nebréhše, vóleju poprávše plotskúju múdrosť múžeski: i táko o 

Chrisťí skončávšesja, so ánhely vodvorjájetesja dostójno. Sehó rádi vášu 

pámjať čtúšče mólim: molítesja Hóspodevi, pomílovatisja dušám nášym. 

Sláva, i nýňi: Bohoródičen: Kómu upodóbilasja jesí, okajánnaja du-

šé, k pokajáňiju nikákože vozníčušči, i ohňá ne užasájuščichsja zlých oži-

dájuščaho? Vostáni, i jedínu k zastupléňiju skóruju prizoví, i vozopíj: Ďívo 

Máti, molí Tvojehó Sýna i Bóha nášeho, izbáviti mjá ot síti ľstívaho. 

Ášče ímuť samohlásen, Sláva: hlás 8: 

Ravnoánheľnoje žiťijé požívše, boľízňmi póstničeskimi, otcý prepo-

dóbňiji, vozderžáňijem ťilesá porabótivše, pokoríste duchovóm, ďílateli 

bývše zápovidej Hospódňich: ispérva podóbnuju dobrótu óbraza sochra-

níste, i stradáňija pódvihi ot póstnych pótov i mučéňija soveršíste, suhú-

bymi vincý ukrasístesja: priľížno Spása molíte spastísja nám. 

I nýňi: Bohoródičen: Króv Tvój, Bohoródice Ďívo, vračestvó jésť du-

chóvnoje: v óň bo pribihájušče, ot dušévnych nedúh izbavľjájemsja. 

Na sťichóvnach sťichíry: 

Sláva: hlás 6: Blažéni jesté, prepodóbňiji múčenicy Christá Bóha ná-

šeho: prepodóbňiji úbo, jáko právdu vozľubíste, i blahodáť prijáste: mú-

čenicy že, jáko méč vás ne otlučí ot ľubvé Christóvy: i sehó rádi rádujete-

sja, jáko mzdá váša mnóha na nebesích. 

I nýňi: Bohoródičen: Niktóže pritekájaj k Tebí, posrámlen ot Tebé is-

chódit, Prečístaja Bohoródice Ďívo: no prósit blahodáti, i prijémlet daro-

váňije k poléznomu prošéňiju. 

Tropár, hlás 4: Bóže Otéc nášich, tvorjáj prísno s námi po Tvojéj kró-

tosti, ne otstávi mílosť Tvojú ot nás, no molítvami ích v míri uprávi živót 

náš. 

Sláva, i nýňi: Bohoródičen po hlásu troparjá. 

Na útreni  
Veličáňije: Ublažájem vás, prepodóbňiji múčenicy, i čtím svjatúju 

pámjať vášu, nastávnicy monáchov, i sobesídnicy ánhelov. 

Kondák vo ustávi. Ášče li ňísť ustáva, hlahóli kondák, hlás 2: (Podó-

ben: Výšnich iščjá:) Volnéňij mnóžestvo nevlážno prechoďjášče, bez-

plótnyja vrahí strujámi sléz vášich krípko pohruzíli jesté, bohomúdriji, 

prepodóbňiji múčenicy, i čudés dár priímše, molíte neprestánno o vsích 

nás. 

Na liturhíji  
Prokímen, hlás 7: Voschváľatsja prepodóbňiji vo slávi, i vozrádujut-

sja na lóžach svojích. 

Sťích: Vospójte Hóspodevi písň nóvu, chvaléňije Jehó v cérkvi pre-

podóbnych. 

Apóstol: K Rímľanom posláňija svjatáho apóstola Pávla čtéňije. 

(Záč. 99). 

Bráťije, vímy, jáko ľúbjaščym Bóha vsjá pospišestvújut vo blahóje, 

súščym po preduvíďiňiju zvánnym. Íchže bo preduvíďi, (ťích) i predustávi 

soobráznym býti óbrazu Sýna Svojehó, jáko býti Jemú pervoródnu vo 

mnóhich bráťijach. A íchže predustávi, ťích i prizvá: a íchže prizvá, sích i 

opravdá: a íchže opravdá, sích i proslávi. Čtó úbo rečém k sím: ášče Bóh 

po nás, któ na ný? Íže úbo Svojehó Sýna ne poščaďí, no za ný vsjá pré-

dal jésť Jehó: Káko úbo ne i s Ním vsjá nám dárstvujet? Któ pojémlet na 

izbránnyja Bóžija? Bóh opravdájaj: Któ osuždájaj? Christós Iisús uméryj, 

páče že i voskresýj, íže i jésť odesnúju Bóha, íže i chodátajstvujet o nás: 

Któ ný razlučít ot ľubvé Bóžija? Skórb li, ilí ťisnotá, ilí honéňije, ilí hlád, ilí 

nahotá, ilí bidá, ilí méč? Jákože jésť písano: Jáko Tebé rádi umerščvľáje-

mi jesmý vés déň, vminíchomsja jákože óvcy zakoléňija. No o sích vsích 

prepobiždájem za vozľúbľšaho ný. Izvistíchsja bo, jáko ni smérť, ni živót, 

ni ánhely, ni načála, nižé síly, ni nastojáščaja, ni hrjadúščaja, ni vysotá, ni 

hlubiná, ni ína tvárj kája vozmóžet nás razlučíti ot ľubvé Bóžija, jáže o 

Chrisťí Iisúsi Hóspoďi nášem. 

Allilúia, hlás 6: Blažén múž bojájsja Hóspoda, v zápovidech Jehó vo-
schóščet ziló. 

Sťích: Síľno na zemlí búdet símja jehó. 

Evánheľije ot Matéja, záč. 38. 

Pričástnyj: Rádujtesja právedňiji o Hóspoďi, právym podobájet po-

chvalá. 

SLÚŽBA MÚČENICI JEDÍNOJ  

Na večérni  
Na Hóspodi vozzvách: sťichíry, hlás 4: (Podóben: Jáko dóbľa:). 

Ďívstva dobrótami i mučéňij krovmí, dúšu tvojú ukrasívši, múčenice 

slávnaja (Ímja rék), vručílasja jesí Sozdávšemu, sochraňájuščemu ťá ne-

tľínnu vo vík ístinno. O sém likovstvújušči s vóinstvy Archánhel i Ánhel, 

Apóstol že i Prorók, Múčenik likostojáňiji, vsechváľnaja. 

I k kolésam privjazájema, i zvirmí rasterzájema, i ohném i vodóju 

obostrívši tvój pómysl Božéstvennym Dúchom, ťmý načáľnika tečéniji 

króvnymi múžeski udavíla jesí, i vosteklá jesí k razúmnym čertóhom, ví-

no Ženichú tvojemú, ďívo, prinésši stradáňije. 

260 IZ ÓBŠČEJ MINÉI 

Ženichá Christá króviju osvjatívšisja, prechváľnaja, tvojéju króviju 

ukrasíla jesí plotskúju odéždu. Ťímže obojúdu prosvíščšisja, prechváľ-

naja (Ímja rék), svítlaho spodóbilasja jesí čertóha Jehó, Jehóže molí, ot 

tlí i bíd izbávitisja, víroju tvorjáščym vsečestnúju pámjať tvojú. 

Sláva, i nýňi: Bohoródičen: Jáko molítvu neusypájuščuju, i moľbú 

prebyvájuščuju, imúšči, Prečístaja, ko Hóspodu, napásti uspí i vólny uk-

rotí okajánnyja mojejá duší, i v skórbi súščeje sérdce mojé uťíši, Otrokó-

vice, moľú Ťá, i oblahodatí úm mój, jáko da dostójno Ťá proslávľu. 

Ášče ímať samohlásen, Sláva: hlás 6: 

Odesnúju Spása predstá ďíva, i strastotérpica i múčenica, (Ímja rék), 

oďíjana dobroďíteľmi, nepobiždéna, i preukrášena jeľéjem čistotý, i króvi-

ju stradáňija, vopijúšči k Nemú rádostno, sviščú deržášči: v voňú míra 

Tvojehó tekóch, Christé Bóže, jáko ujazvíchsja Tvojéju ľubóviju áz, ne ot-

lučí mené, Ženišé Nebésnyj. Tojá molítvami nizposlí nám, Vsesíľne Spá-

se, mílosti Tvojá. 

I nýňi: Bohoródičen: Niktóže pritekájaj k Tebí, posrámlen ot Tebé is-

chódit, Prečístaja Bohoródice Ďívo: no prósit blahodáti, i prijémlet daro-

váňije k poléznomu prošéňiju. 

Na sťichóvnach sťichíry: 

Sláva: hlás 5: Ďívstva tvojehó krasotý, voschoťí Cár slávy Christós, 

jáko neporóčnu ťá nevístu sebí obručí, sovokupléňijem netľínnym: íbo 

vóleju svojéju podáv dobróťi tvojéj sílu, na vrahí že i strásti nepobidímu 

pokazá, preterpívšuju rány hórkija, i múki svirípyja, suhúbym vincém 

uvjazé ťá, i postávi odesnúju sebé jáko carícu ispeščrénu. Tohó molí, 

múčenice čestnája i mnohostradáľnaja, (Ímja rék), pivcém tvojím spasé-

ňije i žízň podáti, i véľiju mílosť. 

I nýňi: Bohoródičen: Blažím Ťá, Bohoródice Ďívo, i slávim Ťá vírňiji 

po dólhu, Hrád nepokolebímyj, Sťínu neoborímuju, tvérduju Predstáteľni-

cu, i Pribížišče dúš nášich. 

Tropár, hlás 4: Áhnica Tvojá Iisúse, (Ímja rék), zovét véľijim hlásom; 

Tebé, Ženišé mój, ľubľú, i Tebé íščušči stradáľčestvuju i sraspinájusja, i 

spohrebájusja kreščéňiju Tvojemú, i straždú Tebé rádi, jáko da cárstvuju 

v Tebí, i umiráju za Ťá, da i živú s Tobóju: no jáko žértvu neporóčnuju 

prijmí mja, s ľubóviju požeršújusja Tebí: tojá molítvami, jáko Mílostiv, 

spasí dúšy nášja. 

Sláva, i nýňi: Bohoródičen po hlásu troparjá. 

Na útreni  
Veličánije: Veličájem ťá, strastotérpice Christóva (Ímja rék), i čtím 

čestnóje stradáňije tvojé, jéže za Christá preterpíla jesí. 

Kondák vo ustávi. Ášče li ňísť ustáva, hlahóli kondák, hlás 2: (Podó-

ben: Výšňich iščjá:) Chrám tvój vsečestnýj, jáko ciľbú dušévnuju obrítše 

vsí vírňiji, velehlásno vopijém tí ďívo múčenice, (Ímja rék) velikoimeníta-

ja: Christá Bóha molí neprestánno o vsích nás. 

Na liturhíji  
Prokímen, hlás 4: Ďíven Bóh vo svjatých Svojích, Bóh Izráilev 

Sťích: V cérkvach blahoslovíte Bóha, Hóspoda ot istóčnik Izraílevych. 

Apóstol: K Korínťanom posláňija svjatáho apóstola Pávla čtéňije. 

(Zač. 151). Zrí str. 223. 

Allilúia, hlás 4: Terpjá poterpích Hóspoda, i vňát mi, i uslýša molítvu 

mojú. 

Evánheľije ot Márka, záč. 21. 

Pričásten: Rádujtesja právedňiji o Hóspoďi, právym podobájet po-

chvalá. 

SLÚŽBA MÚČENICAM DVIMÁ I MNÓHIM  

Na večérni  
Na Hóspodi vozzvách: sťichíry, hlás 4: 

(Podóben: Zdál jesí známeňije:). 

Ďívy otrokovícy, jestéstvennym zakónom svjazújemi, i izvístno ukrip-

ľájemi ľubóviju Ziždítelevoju, sojúz ťilésnych razrišíšasja víroju, i nemošč-

náho vrahá, múžeski noháma svojíma sokrušíša, i pobídnoju póčestiju 

svitozárno ukrasíšasja, i v nevístnici vséľšesja mýslenňim rádujutsja. 

Óhň preterpíša, i mnohoobráznyja múki i smérti, vsečestníji, Ženichó-

vu dobrótu prekrásnuju víroju imúšče, i razlíčnymi ránami ukrasívšesja, 

semú pričtóšasja: ťímže vinčá ích mnóhimi darováňmi, Iisús Čelovikoľú-

bec, i Spás dúš nášich. 

Ďívstvo netľínnoje, ďívstvo predívnoje, Christú prinesóste dóbryja ďí-

vy, nizložívše šatáňija prélesti bezbóžija síloju kréstnoju, múžeskim 

umóm. Sehó rádi vsjá Christóvy cérkvi prázdnujut svjatúju vášu pámjať, 

svitonósnuju i preslávnuju. 

Sláva, i nýňi: Bohoródičen: Jáko molítvu neusypájuščuju, i moľbú 

prebyvájuščuju imúšči, Prečístaja, ko Hóspodu, napásti uspí, i vólny uk-

rotí okajánnyja mojejá duší, i v skórbi súščeje sérdce mojé uťíši, Otroko-

více, moľú Ťá: i úm mój oblahodatí, jáko da dostójno proslávľu Ťá. 

Ášče ímať samohlásen, Sláva: hlás 8: 

Vsják jazýk da podvížetsja ko blahochvaléňiju prechváľnych múčenic, 

vsják ród i vózrast, vsí júnošy i ďívy, Christóvy velikomúčenicy chvalámi 

vinčájem: zakónno bo chrábrstvovavše, i slábosť žénskuju otvérhše, mu-

číteľa vrahá nizložíša, strastotérpčeskich rádi trudóv, nebésnymi božést-

vennymi vincý ukrasívšesja, prósjat u Ženichá svojehó i Bóha, darováti 

nám véľiju mílosť. 

I nýňi: Bohoródičen: Vladýčice, prijmí molítvu rabóv Tvojích, i izbávi 

nás ot vsjákija núždy i pečáli. 

Na sťichóvnach sťichíry: 

Sláva: hlás 4: Žiťijá dólu vlekúščaho, i píšči naslaždéňije, i cvitúščuju 

slávu, prechváľňiji ostávľše jáko vrémennu, Christú že priľipístesja mučé-

ňijem, dobrótoju Jehó krásnoju raspalájemi, i pristupíste jáko blaho-

uchánňiji šípcy, i vincém netľínnaho Cárstva vinčástesja, bohoimeníťiji. 

I nýňi: Bohoródičen: Sviščé neuhasímaja, Prestóle právednyj, Pre-

čístaja Vladýčice, molí spastísja dušám nášym. 

Tropár, hlás 1: Áhnicy slovésnyja, Áhncu i Pástyrju privedóstesja mu-

čéňijem ko Christú, tečéňije skončávše, i víru sobľúdše: ťímže dnés rá-

dostnoju dušéju soveršájem, dostočúdňiji, svjatúju vášu pámjať, Christá 

veličájušče. 

Sláva, i nýňi: Bohoródičen po hlásu troparjá. 

Na útreni  
Veličáňije: Veličájem vás, strastotérpicy svjatýja, i čtím čestnája stra-

dáňija váša, jáže za Christá preterpíli jesté. 

Kondák vo ustávi. Ášče li ňísť ustáva, hlahóli kondák, hlás 4: (Podó-

ben: Javílsja jesí:) Strastotérpic Christóvych pámjať prázdnujem, i víro-

ju prosjášče pómošči, izbávitisja vsím ot vsjákija skórbi, zovúšče: Bóh 

náš s námi, íže sích proslávivyj, jákože izvóli. 

Na liturhíji  
Prokímen, Apóstol, Allilúia, Evánheľije i Pričásten (zrí str. 261). 

SLÚŽBA PREPODÓBŇIJ ŽEŇÍ JEDÍŇIJ  

Na večérni  
Na Hóspodi vozzvách: sťichíry, hlás 8: 

(Podóben: Múčenicy Tvojí, Hóspodi:). 

V boľíznech póstničeskich terpjášči, prijála jesí blahodáť, dušévnyja i 

ťilésnyja boľízni očiščáti, máti čestnája (Ímja rék), i nečístyja dúchi proho-

ňáti Dúchom, i vsím skorbjáščym predstáteľstvovati. Ťímže tvojími molít-

vami, prosí isciléňija vsím, i véľija mílosti. 

Ráka moščéj tvojích sľipým prozríňije istočájet, i vsím boľáščym isci-

léňije, prichoďjáščym víroju, i prosjáščym posiščéňija tvojehó, máti pre-

podóbnaja i dostočúdnaja (Ímja rék). Ťímže tvojími molítvami isprosí 

nám véľiju mílosť. 

Mílovaňije sťažála jesí ko ískrennemu, víru že pravoslávnuju, i ľubóv 

jáže k Bóhu, bohoblažénnaja čestnája (Ímja rék): sehó rádi Bóžija blaho-

dáť duchóvnaja v tebí, máti prepodóbnaja, prepočíla jésť. Ťímže tvojími 

molítvami sochraní víroju blažáščyja ťá. 

Sláva, i nýňi: Bohoródičen: Ťá mólim, Prečístaja, Predstáteľnicu ná-

šu, oderžímiji v pečálech, ne prézri do koncá pohíbnuti rabóm Tvojím: no 

uskorí izjáti nás ot nastojáščaho hňíva i skórbi. Ó Bohovmistímaja Pre-

svjatája Čístaja! Tý bo jesí nám Sťiná i Pómošč nepoboríma. 

Ášče ímať samohlásen, Sláva: hlás 2: 

Dušévnaja lovléňija, i strásti plotskíja, mečém vozderžáňija posíkla 

jesí, i mýslennaja sohrišéňija molčáňijem postá udavíla jesí, i strujámi 

sléz tvojích pustýňu vsjú napojíla jesí, i prozjablá jesí nám pokajáňija plo-

dý: ťímže tvojú pámjať, prepodóbnaja, prázdnujem. 

I nýňi: Bohoródičen: Spasí ot bíd rabý Tvojá, Bohoródice, jáko vsí po 

Bózi k Tebí pribihájem, jáko nerušímij Sťiňí i Predstáteľstvu. 

Na sťichóvnach sťichíry: 

Sláva: hlás 6: Vozsijá dnés svjaščénnoje tvojé toržestvó, sólnca svit-

ľíjši, súščyja vo ťmí dúšy ozarjájuščeje, mrák bisóvskij vsehdá othoňáju-

ščeje, dostočúdnaja. 

I nýňi: Bohoródičen: Bohoródice, Tý jesí Lozá ístinnaja, vozrastívšaja 

nám Plód životá, Tebí mólimsja: molísja, Vladýčice, so apóstoly i vsími 

svjatými, pomílovati dúšy nášja. 

Tropár, hlás 8: V tebí, máti, izvístno spasésja jéže po óbrazu: priímši 

bo krést, posľídovala jesí Christú, i ďíjušči učíla jesí preziráti úbo plóť, 

prechódit bo: priľižáti že o duší véšči bezsmértňij. Ťímže i so ánhely srá-

dujetsja, prepodóbnaja, (Ímja rék), dúch tvój. 

Sláva, i nýňi: Bohoródičen po hlásu troparjá. 

Na útreni  
Veličáňije: Ublažájem ťá, prepodóbnaja máti (Ímja rék), i čtím svjatúju 

pámjať tvojú: tý bo móliši za nás Christá Bóha nášeho. 

Kondák vo ustávi. Ášče li ňísť ustáva, hlahóli kondák, hlás 2: (Podó-

ben: Blahodáť prijémše:) Za ľubóv Hospódňu, prepodóbnaja, pokója 

želáňije voznenavíďila jesí, poščéňijem dúch tvój prosvitívši, krípko bo 

zvíri pobidíla jesí: no molítvami tvojími protívnych šatáňije razorí. 

Na liturhíji  
Prokímen, hlás 4: Ďíven Bóh vo svjatých Svojích, Bóh Izráiľev. 

Sťích: V cérkvach blahoslovíte Bóha, Hóspoda ot istóčnik Izraíľevych. 

Apóstol: K Galátom posláňija svjatáho apóstola Pávla čtéňije. 

(Záč. 208). 

Bráťije, préžde prišéstvija víry, pod zakónom strehómi bíchom, zatvo-

réni v choťjáščuju víru otkrýtisja. Ťímže zakón pistún nám býsť vo Chris-

tá, da ot víry opravdímsja. Prišédšej že víri, užé ne pod pístunom jesmý. 

Vsí bo vý sýnove Bóžiji jesté, víroju o Chrisťí Iisúsi: Jelícy bo vo Christá 

krestístesja, vo Christá oblekóstesja. Ňísť Judéj, ni Jéllin: ňísť ráb, ni 

svobóď: ňísť múžeskij pól, ni žénskij: vsí bo vý jedíno jesté o Chrisťí Iisú-

si. Ášče li vý Christóvy: úbo Avraámle símja jesté, i po obitováňiju nasľíd-

nicy. 

Allilúia, hlás 4: Terpjá poterpích Hóspoda, i vňát mi, i uslýša molítvu 

mojú. 

Evánheľije ot Matféja, záč. 104. 

Pričásten: V pámjať víčnuju búdet právednik, ot slúcha zlá ne ubojít-

sja. 

SLÚŽBA PREPODÓBNYM ŽENÁM DVIMÁ I MNÓHIM 

Na večérni  
Na Hóspodi vozzvách: sťichíry, hlás 1: (Podóben: Nebésnych činóv:). 

Jáko bohozráčnyja lučí svýše sijájušče, mýslennymi lučámi prosvi-

ščájete mír, ťmú prohoňájete bisóvskija lukávyja polkí: ťím svitonósnoje i 

božéstvennoje váše prázdnenstvo prázdnujem. 

Rájskija dobróty uzrívše, i bohátno napitávšesja, vsečestnýja, netľínyja 

cvíty prozjabóste mírovi, rázuma Božéstvennaho, jehóže pričaščájušče-

sja dnés duchóvnoju ľubóviju, dušévnoje vsjáko blahoplódije soďivájem. 

Monášeskim žiťijém ukrasíste póstničeskaja mnóžestva, vozsijávše 

jáko sólnce vsím. Ťímže s ními proslavľájetesja, prečestnýja, naslaždáju-

ščesja slávy božéstvennyja, i moľjáščesja spastísja nám. 

Sláva, i nýňi: Bohoródičen: Prehrišéňij pučínoju oburevájem, k tícho-

mu pristánišču Prečístyja Tvojejá molítvy pribíh, Bohorodíteľnice, vzyváju 

Tí: spasí mjá, deržávnuju Tvojú prostérši desnícu rabú Tvojemú, Vsene-

poróčnaja. 

Ášče ímuť samohlásen, Sláva: hlás 8: 

Vý sléznymi izľijáňii plotskích slastéj razžžéňija uhasíste, i Božéstven-

naho račéňija vozhňíščše želáňije, vozľubíste Carjá Christá, bezstrástno 

Tomú sočtástesja: ťím nýňi razúmno v čertóh vnidóste, Račíteľu za čtú-

ščich vás pomolítesja. 

I nýňi: Bohoródičen: Vladýčice, prijmí molítvy ráb Tvojích, i izbávi 

nás ot vsjákija núždy i pečáli. 

Na sťichóvnach sťichíry: 

Sláva: hlás 4: Otrokovícy vozľubíša nevístnika Hóspoda, i Tohó učé-

ňiju pokarjájuščesja, i plotskúju slábosť prezrívše o dúsi, usérďijem bla-

hočéstnym strásti uderžáša, i vvedóšasja s vámi, prepodóbňiji, v čertóch 

nebésnyj, vsehdá veseľjáščesja. 

I nýňi: Bohoródičen: Sviščé neuhasímaja, Prestóle právednyj, Pre-

čístaja Vladýčice, molí spastísja dušám nášym. 

Tropár, hlás 2: Ístinomu želáňiju unevístivšesja, christoslávňiji, i vré-

mennaho obrúčnika otvérhšesja sovokupléňija, i dobroďíteľnymi pódvihi 

vozrástše, na vysotú vostekóste netľíňija, krasnodúšňiji i mnohobohátňi-

ji, stolpí monášestvujuščich žén i právilo: ťímže o nás molíte neprestán-

no, ľubóviju vášu pámjať prázdnujuščich. 

Sláva, i nýňi: Bohoródičen po hlásu troparjá. 

Na útreni  
Veličáňije: Ublažájem vás, prepodóbnyja máteri, i čtím svjatúju pám-

jať vášu: vý bo mólite za nás Christá Bóha nášeho. 

Kondák vo ustávi. Ášče li ňísť ustáva, hlahóli kondák, hlás 2: Ťilesá 

svojá postóm iznurívše, i neusýpnymi molítvami moľášče Ziždíteľa o hri-

sích svojích, jáko da priímete soveršénnoje proščéňije, i prijáste božést-

vennoje ostavléňije, i Cárstvije nebésnoje: molíte Christá Bóha o vsích 

nás. 

Na liturhíji  
Prokímen, Apóstol, Allilúia, Evánheľije i Pričásten (Zrí str. 264). 

SLÚŽBA PREPODOBNOMÚČENICI JEDÍNOJ 

Na večérni  
Na Hóspodi vozzvách: sťichíry, hlás 8: 

(Podóben: Čtó vý narečém svjaťíji:). 

Múčenice strastotérpice vsechváľnaja, (Ímja rék), vozderžáňijem strá-

sti nizložívši plotskíja, stradáňijem zmíja umertvíla jesí vrahá, ánhely uďi-

vívši boľízňmi tvojími, čelovíki obveselívši stradáňiji tvojími, monášestvu-

juščich udobréňije i ďívstva sosúd, molí spastí i prosvitíti dúšy nášja. 

Čtó ťá vozimenújem slávnaja? Ďívstva dobrótami nevístu prosijávšu 

Christóvu, dščér izbránnu, výšňaho Jerusalíma žíteľnicu, ánhelom sobe-

sídnicu, Čertóha mýslennaho naslaždájuščusja, (Ímja rék) mnohostradáľ-

naja, molí spastí i prosvitíti dúšy nášja. 

Terpíla jesí zubóv iskorenéňije, rúk otsičéňije, i nóh i soscév, ssikáje-

ma na údy ot bezzakónnych mučítelej, k dobróťi Ženichá vzirájušči, i bo-

ľízni páče jestestvá terpjášči, (Ímja rék) mnohostradáľnaja, nevísto Chris-

tóva netľínnaja, molí spastí i prosvitíti dúšy nášja. 

Sláva, i nýňi: Bohoródičen: Čtó Tvojích dobrót čúdňije Prečístaja? 

Isciľáješi nedúhujuščyja, i izbavľáješi ot strastéj, i othóniši borjúščich bez-

bóžnyja prilóhi: ot bíd izbavľáješi pojúščyja Ťá, skórbi utoľjáješi molítvoju 

Tvojéju: Rádosti lúčšija Ďívo, Chodátaj búdi rabóv Tvojích, moľáščichsja 

spastí dúšy nášja. 

Ášče ímať samohlásen, Sláva: hlás 2: 

Vo hlási rádovaňija, i vo psalmích vosklicáňija, vospojím prepodobno-

múčenicu (Ímja rék), jáko nizloží na zémľu ídoľskuju prélesť, i soprotívna-

ho vrahá múžeski pod nózi svojí podloží. Ťímže i skončávšisja na nebesá 

vozleťí, na hlaví vinéc nosjášči, i vzyvájušči: K Tebí Ženišé mój, želáju, i 

želáňija ľubóv imúšči, po Tebí plóť mojú na múki predách: Dá vseľúsja 

úbo v čestnája seléňija, iďíže jésť veseľjáščichsja žilíšče. 

I nýňi: Bohoródičen: Na Ťá upováňije Bohoródice, vozložíchom, čá-

jaňija da ne otpadém: spasí nás ot bíd, Pomóščnice nedoumíjemym, 

i soprotívnych sovíty razorí: Tý bo jesí náše spaséňije Blahoslovénnaja. 

Na sťichóvnach sťichíry: 

Sláva: hlás 6: Odesnúju Spása predstála jesí ďívo, strastotérpice 

i múčenice, (Ímja rék), oďíjana dobroďíteľmi nepobiždéna, i preukrášena 

jeléjem čistotý, i króviju stradáňija, i vopijúšči k Nemú rádostno: sviščú 

deržášči, v voňú míra Tvojehó tekóch Christé Bóže: jáko ujazvíchsja 

Tvojéju ľubóviju áz, ne otlučí mené Ženišé nebésnyj. Tojá molítvami niz-

poslí nám vsesíľne Spáse, mílosti Tvojá. 

I nýňi: Bohoródičen: Óko sérdca mojehó vospuščáju k Tebí, Vladýči-

ce, ne prézri málaho mojehó vozdycháňija v čás, jehdá súdit Sýn Tvój 

míru: búdi mi Pokróv i Pomóščnica. 

Tropár, hlás 4: Áhnica Tvojá, Iisúse: (Zrí str. 260). 

Sláva, i nýňi: Bohoródičen po hlásu troparjá. 

Na útreni  
Veličánije: Veličájem ťá, strastotérpice svjatája (Ímja rék), i čtím svja-

túju pámjať tvojú: tý bo móliši za nás Christá Bóha nášeho. 

Kondák vo ustávi. Ášče li ňísť ustáva, hlahóli kondák, hlás 4: Božést-

vennaja pámjať tvojá, (Ímja rék), dnés vozsijávši javísja mírovi jáko sóln-

ce, skazújušči žiťijé tvojé: tý bo vozderžáňijem plotskája dvizáňija razórši, 

i stradáňija króviju unevístilasja jesí Christóvi. Ťímže chváľjáščyja ťá iz-

bávi ot vsjákich zól, da zovém tí: rádujsja, máti prepodóbnaja. 

 

Na liturhíji  
Prokímen, Apóstol, Allilúia, Evánheľije i Pričástnyj (Zrí str. 261) 

SLÚŽBA SVJAŠČENNOISPOVÍDNIKU 
I PREPODOBNOISPOVÍDNIKU 

Na večérni  
Na Hóspodi vozzvách: sťichíry, hlás 4: (Podóben: Jáko dóbľa:). 

Ístiny vodružéňije, i víry utverždéňije, i dohmátov predložíteľa ťá zná-

jem, blahočésťija sohlásnika, čistotý seléňije, i prijátelišče izbránnoje, 

blahovóňije Dúcha, i prevelíkoje sokróvišče učéňij, i osnováňije Christóvy 

Cérkve, svjaščennojavlénne bohoduchnovénne, (Ímja rék). 

Apóstolov prejémnika, stradáľcev jedinonrávna, póstnikov jedinorev-

níteľa voschvaľjájem ťá, i učítelej pečáť, i božéstvennoje izobražéňije, 

Christóva tajnovodíteľa bohonóse vsechváľne, i Bohotóčnuju rikú razumí-

ňij, bezzakónnikov i chúľnikov mýsli potopľjájušča, premúdre (Ímja rék). 

Premúdrosti talánt umnóživ preboháte, rádosti spodóbilsja jesí Hós-

poda tvojehó, ispeščrén blahodátiju Božéstvennaho sijáňija, i zaréju mýs-

lenno sijája duchóvnoju, nýňi predstoíši Desníci žiznonósňij, ottúdu lučá-

mi vsehdá oblistájem, slávne (Ímja rék). 

Sláva, i nýňi: Bohoródičen: Skvérnu otmýj strástnaho sérdca moje-

hó, Bohoródice Vsepítaja, i vsjá jázvy i hnojéňija sehó, jáže ot hrichá 

očísti, Čístaja, i umá mojehó ustávi nepostojáňije: jáko da sílu Tvojú, i ve-

líkoje zastupléňije veličáju, okajánnyj i nepotrébnyj ráb Tvój. 

Ášče ímať samohlásen, Sláva: hlás 6: 

Izľijásja blahodáť vo ustnách tvojích, prepodóbne ótče (Ímja rék), i býl 

jesí pástyr Christóvy Cérkve, učjá slovésnyja óvcy vírovati v Tróicu jedi-

nosúščnuju vo jedínom Božeství. 

I nýňi: Bohoródičen: Niktóže pritekája k Tebí, posrámlen ot Tebé is-

chódit, Prečístaja Bohoródice Ďívo: no prósit blahodáti, i prijémlet daro-

váňije k poléznomu prošéňiju. 

Na sťichóvnach sťichíry: 

Sláva: hlás 6: Monáchov mnóžestva: (Zrí str. 244). 

I nýňi: Bohoródičen: Áz, Ďívo Svjatája Bohoródice: (Zrí str. 246). 

Tropár, hlás 8: Pravoslávija nastávniče, blahočésťija učíteľu i čistotý, 

vselénnyja svitíľniče, archijeréjev bohoduchnovénnoje udobréňije, (Ímja 

rék) premúdre, učéňmi tvojími vsjá prosvitíl jesí, civníce duchóvnaja, molí 

Christá Bóha spastísja dušám nášym. 

Sláva, i nýňi: Bohoródičen po hlásu troparjá. 

Na útreni  
Veličáňije svjaščennoispovídniku (Zrí str. 240). 

Veličáňije prepodobnoispovídniku (Zrí str. 244). 

Kondák vo ustávi. Ášče li ňísť ustáva, hlahóli kondák, hlás 2: Nasla-

dívsja bohomúdre vozderžáňija, i želáňija plotskája  tý uspíl jesí, javívsja 

víroju vozraščájem, i jáko životá drévo rájskoje procvíl jesí, (Ímja rék), ót-

če svjaščénnyj. 

Na liturhíji  
Prokímen zrí prepodobnomúčenikom (Zrí str. 252)  

Apóstol: K Efeséjem posláňija svjatáho apóstola Pávla čtéňije. 

(Záč. 233). Zrí str. 227. 

Allilúia, hlás 6: Blažén múž bojájsja Hóspoda, v zápovidech Jehó vo-
schóščet ziló. 

Sťích: Síľno na zemlí búdet símja jehó. 

Evánheľije ot Lukí, záč. 64. 

Pričásten: Rádujtesja právedňiji o Hóspoďi, právym podobájet po-

chvalá. 

SLÚŽBA BEZMÉZDNIKOM I ČUDOTVÓRCEM 

Na večérni  
Na Hóspodi vozzvách: sťichíry, hlás 4: 

(Podóben: Dál jesí známeňije:). 

Vodámi duchóvnymi jáko ríki navodňjájemy, i jávi napólnšesja, tvárj 

napojájete bohoznámeňmi, i preslávnymi isciléňij darováňiji, i dušetľínny-

ja strásti izsušájete, i nedúhi isciľjájete, i othoňjájete dúchi, bohonósňiji 

bezsrébrenicy (Ímja rék), molítvennicy o dušách nášich. 

Strásti bezslovésnyja pokórše svjaťíji, dušévnymi sílami, čelovíkom i 

skotóm blahoďijáňije podavájete, ot Christá darováňijem isciléňij obohá-

ščšesja. Ťímže svjaščénnoje váše, i svitonósnoje toržestvó soveršáju-

šče, prósim očiščéňija dušám nášym. 

Svjatýj chrám váš, jáko nébo pokazásja svitozárnoje i spasíteľnoje, i 

jáko zvízdy čudesá spasíteľnaja nýňi priťažávše, jákože sólnce svítlo, bo-

žéstvennych isciléňij ďíjstvo, (Ímja rék) preblažénne, (Ímja rék) preslávne, 

Hóspodni služíteli, i molítvennicy o dušách nášich. 

Ášče ímať samohlásen, Sláva: hlás 8: 

Któ ne udivítsja? Któ ne proslávit? Któ ne vospojét vírno múdrych 

i preslávnych bezsrébrennikov čudesá! Jáko i po svjatóm ích prestavléňiji 

vsím podajút pritekájuščym víroju bohátno vračeváňije: i čestnýja i svjatý-

ja móšči ťích tóčat blahodáť vračeváňij. O dvójice svjatája! O čestnýja 

hlavý! O múdroste i slávo, ot Bóha dánnyja vám blahodáti! Ťímže písňmi 

zovém blahodíteľu Bóhu, pokazávšemu týja na vračeváňije dúš i ťilés ná-

šich. 

I nýňi: Bohoródičen: Rádujsja, vselénnyja Pochvaló, rádujsja Chrá-

me Hospódeň. Rádujsja, Horó priosinénnaja, rádujsja, vsích Pribížišče, 

rádujsja Svíščniče zlatýj, rádujsja, Slávo pravoslávnych Čestnája, ráduj-

sja, Maríje Máti Christá Bóha, rádujsja rajú, rádujsja, Božéstvennaja Tra-

pézo, rádujsja, Síne, rádujsja, Rúčko vsezlatája, rádujsja, vsích Upová-

ňije. 

Na sťichóvnach sťichíry: 

Sláva: hlás 4: Istóčnik isciléňij imúšče svjaťíji bezsrébrennicy, (Ímja 

rék), isciléňija podajéte vsím trébujuščym, jáko veličájšich daróv spodóbľ-

šesja ot prisnotekúščaho istóčnika Spása Christá, rečé bo k vám Hos-

póď, jáko jedinorevnítelem apóstolov: Sé dách vám vlásť nád dúchi ne-

čístymi, jákože týja izhoníti, i cilíti vsják nedúh i vsjáku jázvu: ťímže v po-

veľíňijich Jehó dóbri požívše, túne prijáste, túne podajéte, vračújušče 

strásti dúš i ťilés nášich. 

I nýňi: Bohoródičen: Prízri na moléňija:  (Zrí str. 128). 

Tropár, hlás 8: Svjaťíji bezsrébrennicy i čudotvórcy, positíte némošči 

nášja: túne prijáste, túne dadíte nám. 

Sláva, i nýňi: Bohoródičen po hlásu troparjá. 

Na útreni  
Veličánije: Veličájem vás, čudotvórcy slávňiji, (Ímja rék), i čtím čest-

nája stradáňija váša, jáže za Christá preterpíli jesté. 

Kondák vo ustávi. Ášče li ňísť ustáva, hlahóli kondák, hlás 2: Blaho-

dáť priímše isciléňij, prostirájete zdrávije súščym v núždach vráčeve, ču-

dotvórcy preslávňiji: no vášim posiščéňijem rátnikov dérzosti nizložíte, 

mír isciľájušče čudesý. 

Na liturhíji  
Prokímen, hlás 4: Svjatým, íže súť na zemlí Jehó, udiví Hóspoď vsjá 

choťíňija Svojá v ňích. 

Sťích: Predzrích Hóspoda predo mnóju výnu, jáko odesnúju mené 

jésť, da ne podvížusja. 

Apóstol: K Korínťanom posláňija svjatáho apóstola Pávla čtéňije. 

(Záč. 153). 

Bráťije, vý jesté Ťílo Christóvo, i Údy ot části. I óvy úbo položí Bóh 

v Cérkvi, pérvije apóstoly, vtoróje proróki, tréťije učíteli: potóm že síly, tá-

že darováňija isciléňij, zastupléňija, pravléňija, ródi jazýkov: Jedá vsí 

apóstoli? Jedá vsí prorócy? Jedá vsí učíteli? Jedá vsí síly? Jedá vsí da-

rováňija ímut isciléňij? Jedá vsí jazýki hlahóľut? Jedá vsí skazújut? Rev-

nújte že darováňij bóľšich: i ješčé po prevoschoždéňiju púť vám pokazú-

ju, Ášče jazýki čelovíčeskimi hlahóľu i ánheľskimi, ľubvé že ne ímam, 

bých (jáko) míď zveňášči, ilí kimvál zvjacájaj. I ášče ímam proróčestvo, i 

vím tájny vsjá, i vés rázum: i ášče ímam vsjú víru, jáko i hóry prestavľáti, 

ľúbvé že ne ímam, ničtóže jésm. I ášče razdám vsjá imíňija mojá, i ášče 

predám ťílo mojé vo jéže sžeščí jé, ľubvé že ne ímam, nikája póľza mi 

jésť. Ľubý dolhoterpít, milosérdstvujet: ľubý ne zavídit: ľubý ne prevoznó-

sitsja, ne hordítsja: Ne bezčínstvujet, ne íščet svojá si, ne razdražájetsja, 

ne mýslit zlá: Ne rádujetsja o neprávďi, rádujetsja že o ístiňi: Vsjá ľúbit, 

vsemú víru jemlet, vsjá upovájet, vsjá terpít: Ľubý nikolíže otpádajet. 

SLÚŽBA BEZMÉZDNIKOM I ČUDOTVÓRCEM 

Allilúia, hlás 2: Sé čtó dobró ilí čtó krasnó, no jéže žíti brátiji vkúpi: 

Evánheľije ot Matéja, záč. 34. ot polú 

Pričásten: Rádujtesja právedňiji o Hóspoďi, právym podobájet po-

chvalá. 

SLÚŽBA CHRISTÁ RÁDI JURÓDIVYM  
Andréju Carehrádskomu, Isídoru Rostóvskomu, Maxímu 

i Vasíliju Moskóvskim, i próčym. 

Na večérni  
Na Hóspodi vozzvách: sťichíry, hlás 8: 

(Podóben: Ó preslávnaho čudesé:). 

Blažénne, (Ímja rék), bohomúdre, čístaja tvojá dušá, pravovírnym 

smýslom sijájušči, oblistájušči dobroďítelej svitlosťmí, ozarjájet vírnych is-

polnéňije, bisóvskuju ťmú othoňájušči: ťímže jáko pričástnika ťá nevečér-

nej Blahodáti, ublažájem blahočéstno vsí, dostočúdne. 

Imíja dúšu mílostivnu, i číst pómysl, i sérdce bódro, víru nebláznen-

nu, i ľubóv voístinnu nelicemírnu, ot zemlí prestavílsja jesí k nebésnym, i 

s líki právednych vodvorjáješisja: ťímže ťá počitájem svjaščénnymi písň-

mi, blahočéstno vsí slávim, dostočúdne (Ímja rék). 

Božéstvennymi učéňiji ukripľájasja, strásti plotskíja ot duší othnál je-

sí, i Svjaťíj Tróici seléňije preočiščénnoje býl jesí: ťím k božéstvenňij žízni 

prestávilsja jesí, Bóhu sobľudájušču i nýňi nevredímo tvojé blažénnoje 

ťílo, božéstvennym sudóm, ímže sám vísť, proslavľájaj ťá jávi, (Ímja rék). 

Sláva: hlás 1: Káko ne divímsja žiťijú tvojemú? Ilí ne pochválim, pre-

podóbne (Ímja rék), žiťijé tvojé ravnoánheľnoje? Pómysla cilomúdrenno-

je, i krótosti tvojejá smirénnoje i molčalívoje, mílostyni neoskúdnoje? Vsí-

mi dobroďíteľmi ukrasílsja jesí, blažénne. Ťímže ožidájet tebé neizhlahó-

lannaja rádosť, i nebésnoje cárstvije.  

I nýňi: Bohoródičen: Hríšnych molítvy prijémľušči, i skorbjáščich voz-

dycháňija ne prezirájušči, molí ot Prečístaho čréva Tvojehó, Sýna Tvoje-

hó, spastísja nám, Presvjatája Ďívo. 

Na sťichóvnach sťichíry: 

Sláva: hlás 4: Zemnýj ánhel, i nebésnyj čelovík javílsja jesí, prebla-

žénne, istóčnik umiléňija, mílosti tečéňije, pučína čudés, strujá isciléňij, 

(Ímja rék), dostočúdne, máslina Bóžija voístinnu plodovíta, jeléjem trudóv 

tvojích prosviščája vírno chváľjaščich ťá, i moľjá Čelovikoľúbca, ot bíd iz-

báviti ľubóviju čtúščyja vsečéstnuju pámjať tvojú. 

I nýňi: Bohoródičen: Izbávi nás: (Zrí str. 256). 

 

 

 

Tropár, hlás 1: Hlás apóstola Tvojehó Pávla uslýšav hlahóľušč: mý 

juródivy Christá rádi, ráb Tvój, Christé Bóže, (Ímja rék), juród býsť na 

zemlí Tebé rádi: ťímže pámjať jehó počitájušče, Tebé mólim: Hóspodi, 

spasí dúšy nášja. 

Sláva, i nýňi: Bohoródičen po hlásu troparjá. 

Na útreni  
Veličáňije: Ublažájem ťá, svjatýj právednyj (Ímja rék), i čtím svjatúju 

pámjať tvojú: tý bo móliši za nás Christá Bóha nášeho. 

Kondák vo ustávi. Ášče li ňísť ustáva, hlahóli kondák, hlás 8: Výšňija 

krasotý želája, nížňija slásti ťilésnyja tóščno ostávil jesí, nesťažáňijem sú-

jetnaho míra, ánheľskoje žiťijé prochoďjá, skončávsja, (Ímja rék) blažén-

ne: s nímiže Christá Bóha molí neprestánno o vsích nás. 

Na liturhíji  
Prokímen, Apóstol, Allilúia, Evánheľije i Pričásten (zrí str. 244-245). 

SLÚŽBA PO VSJÁ DNÍ KO HÓSPODU NÁŠEMU 
IISÚSU CHRISTÚ 

Na večérni  
Na Hóspodi vozzvách: sťichíry, hlás 6: (Podóben: Vsé otložívše:). 

Jehdá chóščeši prijtí, súd právednyj sotvoríti, Suďijé právedňíjšij, na 

prestóľi slávy Tvojejá siďjáj: riká óhnennaja pred Tvojé sudílišče užasáju-

ščaja, vlečét vsích, predstojáščym Tebí nebésnym sílam, čelovíkom že 

sudímym stráchom, jákože kóždo soďíla, tohdá nás poščadí, i části, 

Christé, spodóbi spasájemych, jáko Blahoutróben, víroju mólim Ťá. 

SLÚŽBA KO HÓSPODU NÁŠEMU IISUSU CHRISTU 

Któ o mňí ne pláčet prestupívšem zápoviď Výšňaho? Nevozderžáňija 

rádi, vo ád vselíchsja vmísto rajá? Sňídi sládkija viďíňijem smérť ischo-

dátajich, i stránen jejá rádi Bóžija slávy i žízni javíchsja: no prijmí mjá ká-

juščahosja, Hóspodi, jáko Mílostiv i Čelovikoľúbec, velíkija rádi Tvojejá 

mílosti. 

Vížď mojú skórb i boľízň, i prehrišéňij bezmírnoje mnóžestvo: duší že 

mojejá ozlobléňije, i úmnoje preľščéňije, vonmí hlásu otčájannaho i osuž-

dénnaho, i dážď mi, Hóspodi, dúch sokrušénnyj, smirénnoje sérdce, is-

tóčnik sléz, i mnóhich mojích sohrišéňij proščéňije, velíkija rádi Tvojejá 

mílosti. 

Svjatáho 3. Sláva, i nýňi: támže. 

Na sťichóvnach sťichíry, hlás 6: 

V strášnoje prišéstvije Tvojé Christé, da ne uslýšim: ne vím vás. Upo-

váňije bo na Ťá Spáse, vozložíchom. Ášče i Tvojá poveľíňija ne sochraní-

chom nebrežéňija rádi nášeho: no poščaďí dúšy nášja, mólimsja. 

Sťích: K Tebí vozvedóch óči mojí: (Zrí str. 95). 

Pokajáňija ne sťjažách, nižé páki sléz: sehó rádi moľú Ťá Christé Bó-

že, préžde koncá obraťíti mjá, i dáti mi umiléňije, jáko da izbávľusja ot 

múki. 

Sťích: Pomíluj nás Hóspodi, pomíluj nás: (Zrí str. 95). 

Múčenicy Tvojí Hóspodi, ne otverhóšasja Tebé, ni otstupíša ot zápo-

videj Tvojích: ťích molítvami pomíluj nás. 

Sláva: svjatómu, I nýňi: Bohoródičen támže. 

Íli: Sláva, i nýňi: Niktóže pritekájaj: (Zrí str. 236). 

Na útreni  
Po 1 kaftízmy sidálen hlás 5: Suďijí siďjášču, i ánhelom stojáščym, 

trubí hlasjáščej, plámeňi horjášču, čtó sotvoríši, dušé mojá, vedóma na 

súd: tohdá bo ľútaja tvojá predstánut, i tájnaja obličátsja sohrišéňija. Ťím-

že préžde koncá vozopíj Suďijí: Bóže, očísti mjá, i spasí mjá. 2x. 

Sláva, i nýňi: Bohoródičen: Mýslennyj Vinohráde, izrastívšij nám 

Hrózd Božéstvennyj, ot Nehóže napojájemsja vinóm netľíňija, istočí mojéj 

duší umiléňije, vódu očiščéňija, Tvojími molítvami. 

Po 2 kaftízmy, sidálen hlás 6: Pomyšľáju déň strášnyj, i pláčusja ďijá-

ňij mojích lukávych: káko otviščáju Bezsmértnomu Carjú? Ilí kójim derz-

novéňijem vozzrjú na Suďijú blúdnyj áz: Blahoutróbnyj Ótče, Sýne Jedi-

noródnyj, Dúše Svjatýj, pomíluj mjá. 2x. 

Sláva, i nýňi: Bohoródičen: Skóryj Tvój pokróv, i pómošč, i mílosť, 

pokaží na rabý Tvojá, i vólny Čístaja, ukrotí sújetnych pomyslóv, i pádšu-

ju mojú dúšu vozstávi Bohoródice: vím bo, vím Ďívo, jáko móžeši, jelíka i 

chóščeši. 

 

 

Kondák, hlás 1: Jehdá priídeši Bóže, na zémľu so slávoju, i trepéščut 

vsjáčeskaja, riká že óhnennaja pred sudíščem vlečét, kníhi razhibájutsja, 

i tájnaja javľjájutsja: tohdá izbávi mjá ot ohňá neuhasímaho, i spodóbi 

mjá odesnúju Tebé státi, Sudijé právedňijšij. 

Svitílen. (Podóben: Žený uslýšite:). 

Jehdá prestóli postávjatsja, i kníhi razvérzutsja, i jehdá chóščeši su-

díti súd čelovíčeskim ďijáňijem, ne osudí nás Vladýko vo óhň hejénskij, 

jáže ot pérsti sozdál jesí: no Tvojehó cárstvija nás spodóbi, Spáse. 

Bohoródičen: Jehóže ot Tvojích krovéj rodilá jesí Čístaja, soveršénna 

Čelovíka, i Bóha ístinna, i Hóspoda, umolí Tohó, izbávitisja nám ohňá 

víčnujuščaho. 

Na sťichóvnach sťichíry, hlás 6: 

Náha mjá obrít dobroďítelej vráh, strilóju hrichóvnoju ujazví: no Tý 

Bóže, jáko Vráč dúš i ťilés, jázvy duší mojejá iscilí, i pomíluj mjá. 

Sťích: Ispólnichomsja zaútra mílosti Tvojejá Hóspodi, i vozrádova-

chomsja, i vozveselíchomsja: vo vsjá dní nášja vozveselíchomsja, za dní 

v ňáže smiríl ný jesí, ľíta v ňáže víďichom zlája. I prízri na rabý Tvojá, i na 

ďilá Tvojá, i nastávi syný ích. 

Sérdca mojehó strúpy, ot mnóhich hrichóv prozjábšyja mí iscilí Spá-

se, jáko dúš i ťilés Vráč, i podajá prosjáščym prehrišéňij proščéňije, prís-

no dáruj mi slézy pokajáňija, dajá mi razrišéňije dolhóv Hóspodi, i pomíluj 

mjá. 

Sťích: I búdi svítlosť Hóspoda Bóha nášeho na nás, i ďilá rúk, nášich 

isprávi na nás, i ďílo rúk nášich isprávi. 

Hóspodi, ášče ne býchom svjatýja Tvojá imíli molítvenniki, i blahostý-

ňu Tvojú mílujuščuju nás: káko smíli býchom Spáse, píti Ťá, Jehóže sla-

voslóvjat neprestánno ánheli: Serdcevídče, poščaďí dúšy nášja. 

SLÚŽBA KO HÓSPODU NÁŠEMU IISUSU CHRISTU 

Sláva, i nýňi: Bohoródičen: Maríje Čístaja, zlatája Kadíľnice, Jedína-

ho ot Nerazlúčnyja Tróicy Prijátelišče súščaja, na Néže Otéc izvóli, Sýn 

že ďíjstvom Vsesvjatáho Dúcha vselísja vo črévo Tvojé vseosvjaščénno-

je. Tohó úbo molí priľížno, podáti nám hrichóv ostavléňije v Déň súdnyj. 

Táže: Bláho jésť ispovídatisja Hóspodevi, i píti ímeni Tvojemú, Výšňij: 

vozviščáti zaútra mílosť Tvojú, i ístinu Tvojú na vsjáku nóšč. 

Trisvjatóje: po Ótče náš: - Tropár, jekteňijá suhúbaja i otpúst. 

 

 

Na liturhíji  
Prokímen dné. (Zrí str. 194-197) 

Apóstol: K Kolosájem posláňija svjatáho apóstola Pávla čtéňije. 

(Záč. 258). 

Bráťije, oblecýtesja úbo (jákože izbránňiji Bóžiji, svjaťí, i vozľúblenni), 

vo utróby ščedrót, bláhosť, smirenomúdrije, krótosť i dolhoterpíňije: Pri-

jémľušče drúh drúha, i proščájušče sebí, ášče któ na kohó ímať porečé-

ňije: jákože i Christós prostíl jésť vám, táko i vý. Nad vsími že sími sťjaží-

te ľubóv, jáže jésť soúz soveršénstva: I mír Bóžij da vodvorjájetsja 

v serdcách vášich, vóňže i zváni býste vo jedínom Ťíľi: i blahodárni byváj-

te: Slóvo Christóvo da vseľjájetsja v vás bohátno, vo vsjákoj premúdrosti, 

učášče i vrazumľjájušče sebé samích vo psalmích i píňijich, i písnech du-

chóvnych, o blahodáti pojúšče v serdcách vášich Hóspodevi. 

Allilúia dné (Zrí str. 194-197). 

Evánheľije ot Márka, záč. 37. 

Pričástnyj dné (Zrí str. 194-197). 

SLÚŽBA ZA USÓPŠICH 

Na večérni  

Tropár, hlás 2: Pomjaní, Hóspodi, jáko Bláh rabý Tvojá, i jelíka v žiťijí 

sohrišíša, prostí: niktóže bo bezhríšen, tókmo Tý Mohíj i prestávlennym 

dáti pokój. 

Inýj, hlás 8: Hlubinóju múdrosti čelovikoľúbno vsjá strójaj, i poléznoje 

vsím podavájaj, Jedíne Soďíteľu, upokój Hóspodi, dúšy ráb Tvojích: na 

Ťá bo upováňije vozložíša, Tvorcá i Ziždíteľa, i Bóha nášeho. 

Sláva: kondák, hlás 8: So svjatými upokój, Christé dúšy ráb Tvojích, 

iďíže ňísť boľízň, ni pečáľ, ni vozdycháňije, no žízň bezkonéčnaja. 

I nýňi: hlás 8: Tebé i Sťínu i Pristánišče ímamy, i Molítvennicu blaho-

prijátnu k Bóhu, Jehóže rodilá jesí, Bohoródice Beznevístnaja, vírnych 

spaséňije. 

 

 

Na liturhíji  
Prokímen, hlás 6: Dúšy ích vo blahích vodvorjátsja. 

Sťích: K Tebí, Hóspodi, vozdvihóch dúšu mojú, Bóže mój, na Ťá upo-

vách, da ne postyžúsja vo vík. 

Apóstol: K Solúňanom posláňija svjatáho apóstola Pávla čtéňije. 

(Záč. 270). 

Bráťije, ne choščú vás ne víďiti o uméršich, da ne skórbite, jákože 

próčiji ne imúščiji upováňija. Ášče bo vírujem, jáko Iisús úmre i voskresé, 

táko i Bóh uméršyja o Iisúsi privedét s Ním. Sijé bo vám hlahólem sló-

vom Hospódňim, jáko mý živúščiji ostávšiji v prišéstvije Hospódne, ne 

ímamy predvaríti uméršich. Jáko Sám Hospóď v poveľíňiji vo hlási Ar-

chánhelovi, i v trubí Bóžiji snídet s nebesé, i mértviji o Chrisťí voskrésnut 

pérvije. Potóm že mý živúščiji ostávšiji, kúpno s ními voschiščény búdem 

na óblacich, v sríteňije Hospódne na vozdúsi: i táko vsehdá s Hóspodem 

búdem. 

Allilúia, hlás 8: Blažéni, jáže izbrál, i prijál jesí Hóspodi, i pámjať ích 
v ród i ród. 

Sťích: Dúši ích vo blahích vodvorjátsja. 

Evánheľije ot Ioánna, záč. 16. 

Pričásten: Blažéni, jáže izbrál i prijál jesí, Hóspodi, i pámjať ích v ród 

i ród. 

SLÚŽBA NA VSJÁKOJE PROŠÉŇIJE  

SLÚŽBA NA VSJÁKOJE PROŠÉŇIJE 

Troparí 

Pomíluj nás, Hóspodi, pomíluj nás: vsjákaho bo otvíta nedoumíjušče, 

sijú Ti molítvu, jáko Vladýci, hríšňiji prinósim: pomíluj nás. 

Sláva: Hóspodi, pomíluj nás, na Ťá bo upováchom, ne prohňívajsja 

na ný ziló, nižé pomjaní bezzakóňij nášich, no prízri i nýňi jáko Blahoutró-

ben, i izbávi ný ot vráh nášich: Tý bo jesí Bóh náš, i mý ľúďije Tvojí, vsí 

ďilá rukú Tvojéju, i Ímja Tvojé prizyvájem. 

I nýňi: Milosérďija dvéri otvérzi nám, Blahoslovénnaja Bohoródice, 

naďíjuščijisja na Ťá da ne pohíbnem, no da izbávimsja Tobóju ot bíd: Tý 

bo jesí spaséňije róda christijánskaho. 

Prokímen, hlás 4: Hóspodi, uslýši molítvu mojú, vnuší moléňije mojé 

vo ístiňi Tvojéj. 

Sťích: Chvalíte Hóspoda, jáko bláh Hóspoď. 

Apóstol: K Filipiséjem posláňija svjatáho apóstola Pávla čtéňije. 

(Záč. 247). 

Bráťije, rádujtesja vsehdá o Hóspoďi: i páki rekú, rádujtesja. Krótosť 

váša razúmna da búdet vsím čelovíkom. Hóspoď blíz. Ňi o čimže pecýte-

sja, no vo vsém molítvoju i moléňijem so blahodaréňijem, prošéňija váša 

da skazújutsja k Bóhu. I mír Bóžij, prevoschoďjáj vsják úm, da sobľudét 

serdcá váša, i razumíňija váša, o Chrisťí Iisúsi. Próčeje že bráťija mojá, 

jelíka súť ístinna, jelíka čéstna, jelíka právedna, jelíka prečísta, jelíka 

preľubézna, jelíka dobrochváľna, ášče kája dobroďíteľ, i ášče kája po-

chvalá, sijá pomyšľájte. Ímže i naučístesja, i prijáste, i slýšaste, i víďiste 

vo mňí, sijá tvoríte: i Bóh míra búdet s vámi. 

Allilúia, hlás 1: Izbávi Bóže Izráiľa ot vsích skorbéj jehó.  

Sťích: Za tó pomólitsja k Tebí, vsják prepodóbnyj, vo vrémja blaho-
potrébno. 

Evánheľije ot Matféja, záč. 20. 

Na suhúboj jekteňijí prilahájetsja sijá jekteňijá: 

Ješčé mólimsja Tebí, Hóspodu Bóhu nášemu, jéže uslýšatisja hlásu 

moléňija nášeho, i molítvi, i pomílovati rabóv Tvojích: (Ímja rék), blahodá-

ťiju i ščedrótami Tvojími, i ispólňiti vsjá prošéňija ích, i prostíti ím vsjá so-

hrišéňija vóľnaja i nevóľnaja: blahoprijátnym že býti moľbám i mílostyňam 

ích pred prestólom Vladýčestvija Tvojehó, i pokrýti ích ot vráh vídimych 

i nevídimych, ot vsjákija napásti, bídy i skórbi, i nedúhov izbáviti, i podáti 

zdrávije s dolhodénstvijem: rcém vsí, Hóspodi, uslýši i pomíluj. 

Prízri, Vladýko Čelovikoľúbče, mílostivnym Ti ókom na rabá Tvojehó 

(ilí: rabóv Tvojích), (Ímja rék), i uslýši moléňija náša s víroju prinosímaja, 

jáko Sám rékl jesí: vsjá jelíka moľjáščesja prósite, vírujte, jáko priímete, 

i búdet vám, i páki: prosíte i dástsja vám: sehó rádi i mý, ášče i nedostój-

ňiji, upovájušče na mílosť Tvojú, prósim: podážď bláhosť Tvojú, rabú 

Tvojemú (ilí: rabóm Tvojím), (Ímja rék), i ispólňi bláhaja želáňija jehó, (ilí: 

ích), mírno že i tícho v zdráviji, i dolhodénstviji vsjá dní jehó (ilí: ích) so-

bľudí: rcém vsí, skóro uslýši i milostívno pomíluj. 

Pričásten: Uslýši Hóspodi hlás mój, ímže vozzvách, i pomíluj mjá. 

 

 

 

 

SLUŽBA O PUTEŠÉSTVUJUŠČICH 

Tropár, hlás 2: Púť i ístina sýj Christé, spútnika ánhela Tvojehó ra-

bóm Tvojím (iľí rabu tvojemú), nýňi, jákože Tovíji inohdá, poslí, sochra-

ňájušča, i nevredímich (iľí nevredíma) k slávi Tvojéj, ot vsjákaho zlá vo 

vsjákom blahopolúčiji, sobľudájušča, molítvami Bohoródici, jedíne Čelo-

vikoľúbče. 

Kondák, hlás 2: Lucí i Kleópi v Emmaús sputešéstvovavyj Spáse, 

sšéstvuj i nýňi rabóm Tvojím (iľí rabu tvojemú), putešéstvovati choťaščim 

(iľí choťáščemu), ot vsjákaho izbavľája ich (iľí jehó) zláho obstojánija: 

vsjá bo Tý, jáko Čelovikoľúbec, móžeši choťáj. 

Prokímen, hlás 4: Skaží mi Hóspodi púť v ónže pojdú, jáko k Tebí 

vzjách dúšu mojú. 

Sťích: Izmí mjá ot vráh mojích Hóspodi, k Tebí pribihóch. 

Apóstol: Ďijáňij čtéňije. 

(Hlavá 8., Záč. 20). 

Vo dni óny Ánhel Hóspodeň rečé k Filíppu, hlahóla: vostáni i iďí na 

polúdne, na púť schodáščij ot Jerusalíma v Házu, i tój jesť púsť. I vostáv 

pójde: i múž Múrijin, eunúch sílen Kandakín caríci múrijskija, íže bí nad 

vsími sokróvišči jejá, íže priíde poklonítisja v Jerusalím. Bí že vozvraščá-

jasja, siďá na kolesníci svojéj, čtáše proróka Isáiju. Rečé že Dúch k Filíp-

pu: pristupí, i prilipísja kolesníci séj. Priték že Filípp, uslýša jehó čtúšča 

SLÚŽBA O PUTEŠÉSTVUJUŠČICH 

proróka Isáiju, i rečé: úbo razumíješi li, jáže čtéši? On že rečé: káko úbo 

mohú, ášče ne kto nastávit mja? Umolí že Filíppa, da vozšéd sjádet 

s ním. Slóvo že pisánija, ježe čtáše, bí sijé: jáko ovčá na zakolénije ve-

désja, i jáko áhnec prjámo strihúščemu jehó bezhlásen, táko ne otverzá-

jet úst svojích. Vo smirénii jehó súd jehó vzjátsja, ród že jehó kto ispo-

víst? Jáko vzémletsja ot zemľí živót jehó. Otviščáv že káženik k Filíppu, 

rečé: moľú ťá, o kóm prorók hlahólet sijé? O sebí li, iľí o inóm níkojem? 

Otvérz že Filípp ustá svojá, i načéň ot pisánija sehó, blahovistí jemú Iisú-

sa. Jákože iďáchu putém, priidóša na ňíkuju vódu. I rečé káženik: sé vó-

da, čtó vozbraňájet mí krestítisja? Rečé že jemú Filípp: ášče víruješi ot 

vsehó sérdca tvojehó, móščno tí jésť. Otviščáv že rečé: víruju Syna Bóži-

ja býti Iisúsa Christá. I povelí státi kolesníci: i snidósta óba na vódu, Fi-

lípp že i káženik: i krestí jehó. Jehdá že izydósta ot vodý, Dúch Svjatýj 

napadé na káženika: Ánhel že Hóspodeň voschíti Filíppa, i ne víďi jehó 

ktomú káženik: iďáše bo v púť svój rádujasja. 

Allilúia, hlás 1: Ot Hóspoda stopý čelovíku ispravľájutsja, i puťí jehó 

voschoščét ziló 

Sťích: Otkrýj k Hóspodu púť tvój, i upováj na nehó, i tój sotvorít. 

Evánheľije ot Matféja, záč. 47. 

Pričásten: Nastávi mjá Hóspodi na púť Tvoj, i pójdu v istiní Tvojéj. Al-

lilúia. 

SLÚŽBA ZA BOĽÁŠČICH 

Tropár, hlás 4: Skorýj v zastuplénije jedín sýj Christé, skóroje svýše 

pokaží posiščénije strážduščim rabóm Tvojím (iľí strážduščemu rabú 

Tvojemú, iľí strážduščej rabí Tvojéj) i izbávi ot nedúh i hórkich bolíznej, 

i vozdvíhni ježé píty Ťá i sláviti neprestánno, molítvami Bohoródici, jedí-

ne Čelovikoľubče. 

Kondák, hlás 5: Na ódri boľízni ležáščich, (iľí ležáščaho, iľí ležášču-

ju) i smértnoju ránoju ujázvennych, (iľí ujázvennaho, iľí ujázvennuju) jáko-

že inohdá vozdvíhl Spáse Petróvu téšču, i razsláblennaho na ódri nosí-

maho, síce i nýňi, Milosérde, strážduščich (iľí strážduščaho, iľí stráždu-

ščuju) posití i iscilí: Tý bo jedín jesí nedúhi i boľízni róda nášeho ponesýj i 

vsjá mohíj, jáko Mnohomílostiv. 

Prokímen hlás 7: Pomíluj mjá Hóspodi, jáko némoščen jésm, i iscilí 

mjá, jáko smjatóšasja kósti mojá. 

Sťích: Jáko ňísť v smérti pomiňájaj Tebé. 

Apóstol: Sobórnaho posláňija Jákovľa čtéňije 

(Hlavá 5. Záč. 57). 

Bráťije, óbraz priimíte zlostradánija i dolhoterpínija proróki, íže hlahó-

laša ímenem Hospódnim. Sé blažím terpjáščyja: terpínije Jóvľe slýšaste, 

i končínu Hospódňu víďivše, jáko mnohomílostiv jésť Hospóď, i ščédr. 

Préžde že vsích bráťije mojá, ne klenítesja ni nébom, ni zemléju: ni inóju 

kójeju kľátvoju: búdi že vám, jéže jéj, jéj: i jéže ní, ní: da ne v licemírije 

vpadéte. Zlostráždet li któ v vás? Da molítvu ďíjet: Blahodúšstvujet li któ? 

Da pojét. Bolít li któ v vás? Da prizovét presvítery cerkóvnyja, i da molítvu 

sotvorját nad ním, pomázavše jehó jeléjem vo ímja Hospódne: I molítva 

víry spasét boľáščaho, i vozdvíhnet jehó Hóspoď: i ášče hrichí búdet so-

tvoríl, otpúsťatsja jemú. Ispovídajte úbo drúh drúhu sohrišénija, i molíte-

sja drúh za drúha, jáko da isciľíjete: mnóho bo móžet molítva právedna-

ho pospišestvújema. 

Allilúia, hlás 7: Hóspodi, da ne járostiju Tvojéju obličíši mené, nižé 

hňívom Tvojím nakážeši mené. 

Sťích: Spasí mjá rádi mílosti Tvojejá Hóspodi. 

Evánheľije ot Matféja, záč. 25. 

Pričásten: Pomíluj mjá Hóspodi, jáko némoščen jésm, i iscilí mjá Hó-

spodi, jáko smjatóšasja kósti mojá, i dušá mojá smjatésja ziló. Alli-lúia. 

SLÚŽBA BLAHODARSTVÉNNAJA  

Tropár, hlás 4: Blahodárni súšče nedostójniji rabí Tvojí Hóspodi, 

o Tvojích velíkich blahodijánijich na nás bývšich, slávjašče Ťá chválim, 

blahoslovím, blahodarím, pojém i veličájem Tvojé blahoutróbije, i rábski 

ľubóviju vopijém Ťí: Blahoďíteľu Spáse náš, sláva Tebí. 

Kondák, hlás 3: Tvojích blahodijánij i daróv túne, jáko rabí nepotréb-

niji, spodóbľšesja Vladýko, k Tebí usérdno pritekájušče, blahodarénije po 

síli prinósim, i Tebé jáko Blahodíteľa i Tvorcá slávjašče, vopijém: sláva 

Tebí Bóže Vseščédryj. 

SLÚŽBA BLAHODARSTVÉNNAJA 

SLÚŽBA BLAHODARSTVÉNNAJA 

Prokímen, hlás 4: Vospojú Hóspodevi blahodíjavšemu mňí, i pojú 

ímeni Hóspoda výšňaho. 

Sťích: Vozrádujetsja sérdce mojé o spaséňiji Tvojém. 

Apóstol: K Jefésejem posláňija svjatáho apóstola Pávla čtéňije. 

(Hlavá 5. Záč. 229). 

Bráťije, jáko čáda svíta chodíte: (Plód bo duchóvnyj jésť vo vsjákoj 

blahostýni i právďi i ístiňi:) Iskušájušče, čtó jésť blahouhódno Bóhovi. I ne 

priobščájtesja k ďilóm neplódnym ťmý, páče že i obličájte. Byvájemaja bo 

ótaj ot ních, srámno jésť i hlahólati. Vsjá že obličájemaja, ot svíta javľá-

jutsja, vsé bo javľájemoje svít jésť. Sehó rádi hlahólet: vostáni spjáj, i 

voskresní ot mértvych, i osvitít ťá Christós. Bľudíte úbo, káko opásno 

chódite, ne jákože nemúdri, no jáko premúdri: Iskupújušče vrémja, jáko 

dňíje lukávi súť. Sehó rádi ne byvájte nesmýsleni, no razumivájušče, čtó 

jésť vóľa Bóžija. I ne upivájtesja vinóm, v némže jésť blúd: no páče ispol-

ňájtesja Dúchom. Hlahóľušče sebí vo psalmích i píňijich, i písnech du-

chóvnych, vospivájušče i pojúšče v serdcách vášich Hóspodevi, blaho-

darjášče vsehdá o vsích o ímeni Hóspoda nášeho Íisusa Christá Bohu 

i Otcú, povinújuščesja drúh drúhu v strási Bóžiji. 

Allilúia, hlás 4: Voschvaľú ímja Bóha mojehó s písniju, vozvelíču Je-

hó vo chvaléniji. 

Sťích: Jáko uslýša níščija Hospóď, i okoványja svojá ne unižiží. 

Evánheľije ot Lukí, záč. 85. 

Pričásten: Blahoslovén Boh, íže ne ostávi molítvy mojejá i mílosti 

svojejá ot mené. Allilúia. 

SLÚŽBA O PRIZYVÁŇIJI PÓMOŠČI SVJATÁHO 
DÚCHA 

Tropár, hlás 2: Tvórče i Sozdáteľu vsjážeskich Bóže, ďilá rúk nášich 

k slávi Tvojéj načinájemaja, Tvojím blahoslovénijem spíšno isprávi, i nás 

ot vsjákaho zlá izbáví, jáko jedín vsesílen, i Čelovikoľúbec. 

Kondák, hlás 6: Skorýj v zastupléňije, i krípkij v pómošči, predstáni 

blahodáťiju síly Tvojejá nýňi, i blahoslovív ukripí, i v soveršéňije namíre-

ňija blaháho ďíla rabóv Tvojích (iľí rabá Tvojehó) proizvedí: vsjá bo jelíka 

chóščeši, jáko sílnyj Boh, tvoríti móžeši. 

Prokímen, hlás 4: Búdi svítlosť Hóspoda Bóha nášeho na nás, i ďilá 

rúk nášich isprávi. 

Sťích: I prízri na rabý Tvojá, i na ďilá Tvojá, i nastávi sýny ich. 

Apóstol: Filippisíjem posláňija svjatáho apóstola Pávla čtéňije. 

(Hlavá 2. Záč. 241). 

Bráťije, jákože vsehdá poslúšaste mené, ne jákože v prišéstvii mo-

jém tóčiju, no nýňi mnóho páče vo otšéstviji mojém, so stráchom i trépe-

tom svojé spaséňije soďivájte: Bóh bo jésť ďíjstvujaj v vás i jéže chotíti 

i jéže ďíjati o blahovoléňiji. Vsjá tvoríte bez roptáňija i razmyšléňija, da 

búdete nepovínni i cíli, čada Bóžija neporóčna posreďí róda stroptíva 

i razvraščéna, v níchže javľájetsja jákože svitíla v míri, slóvo živótno pri-

deržášče, v pochvalú mňí v déň Christóv. 

Allilúia, hlás 4: Póslet tí pómošč ot svjatáho, i ot Sióna zastúpit ťa. 

Sťích: Dást tí Hóspoď po sérdcu tvojemú. 

Evánheľije ot loánna, záč. 48. 

Pričásten: Nasladísja Hóspodevi, i dást tí prošénije sérdca tvojehó. 

Allilúia. 

POSĽÍDOVAŇIJE SVJATÁHO KREŠČÉŇIJA I 
MYROPOMÁZAŇIJA 

Vmísto Trisvjatóje pojém: Jelícy vo Christá krestístesja, vo Christá ob-

lekóstesja. Allilúia 3x. 

Prokímen, hlás 3: Hóspoď prosviščénije mojé, i Spasíteľ mój, kohó 

ubojúsja. 

Sťích: Hóspoď zaščítiteľ životá mojehó, ot kohó ustrašúsja. 

Apóstol: K Rímľanom posláňija svjatáho apóstola Pávla čtéňije. 

(Záč. 91). 

Bráťije, jelícy vo Christá Iisúsa kresťíchomsja, v smérť Jehó krestí-

chomsja. Spohrebóchomsja úbo Jemú kreščénijem v smérť, da jákože 

vostá Christós ot mértvych slávoju Ótčeju, táko i my vo obnovléniji žízni 

chodíti náčnem. Ášče bo soobrázni býchom podóbiju smérti Jehó, to 

i voskresénija búdem, sijé vídjašče, jáko vétchij náš čelovík s Ním ras-

pjátsja, da uprazdnítsja ťílo hrichóvnoje, jáko ktomú ne rabótati nám hri-

chú: uméryj bo svobodísja ot hrichá. Ášče že umróchom so Christóm, ví-

rujem, jáko i žívi búdem s Ním, víďašče, jáko Christós vostá ot mértvych, 

ktomu uže ne umirájeť: smérť Ím ktomu ne obladájeť. Jéže bo úmre, hri-

chú úmre jedínoju: a jéže živéť, Bóhovi živéť. Tákožde i vy pomyšľájte 

sebé mértvych úbo býti hrichu, živých že Bóhovi, o Christí Iisúsi Hóspodi 

nášem. 

POSĽÍDOVAŇIJE VINČÁŇIJA 

Psalóm 127 

Blažéni vsí bojáščijisja Hóspoda. 

Sláva Tebí Bóže náš, sláva Tebí. 

Choďáščiji v putéch Jehó. 

Sláva Tebí Bóže náš, sláva Tebí. 

Trudý plodóv tvojích sňísi. 

Sláva Tebí Bóže náš, sláva Tebí. 

Blažén jesí, i dobró tebí búdet. 

Sláva Tebí Bóže náš, sláva Tebí. 

Žená tvojá jáko lozá plodovíta, vo stranách dómu tvojehó. 

Sláva Tebí Bóže náš, sláva Tebí. 

Sýnove tvojí jáko novosaždéňija másličnaja ókrest trapézy tvojejá. 

Sláva Tebí Bóže náš, sláva Tebí. 

Sé táko blahoslovítsja čelovík bojájsja Hóspoda. 

Sláva Tebí Bóže náš, sláva Tebí. 

Blahoslovít ťá Hospóď ot Sióna, i úzriši blahája Jerusalíma vsjá dní 

životá tvojehó. 

Sláva Tebí Bóže náš, sláva Tebí. 

I úzriši sýny synóv tvojích: mír na Izráiľa. 

Sláva Tebí Bóže náš, sláva Tebí. 

Tropáre, hlás 5: Isáije likúj, Ďíva imí vo črévi, i rodí Sýna Emmanú-

ila, Bóha že i čelovíka: Vostók ímja Jemú: Jehóže veličájušče, Ďívu ubla-

žájem. 

Hlas 7: Svjatíji múčenicy íže dóbri stradávše i vinčávšesja, molítesja 

ko Hóspodu, spastísja dušám nášym. 

Sláva Tebí, Christé Bóže, Apóstolov pochválo, Múčenikov veséľije: 

íchže própoviď Trójica jedinosúščnaja. 

Prokímen, hlas 8: Položíl jesí na hlavách ich vincý, ot kámenij čest-

ných, životá prosíša u Tebé, i dál jesí ím. 

Sťích: Jáko dási ím blahoslovéňije v vík víka, vozveselíši já rádostiju 

s licém Tvojím. 

Apóstol: Ko Jefeséjem posláňija svjatáho apóstola Pávla čtéňije. 

(Záč. 230). 

Bráťije, blahodarjášče vsehdá o vsích o ímeni Hóspoda nášeho Iisú-

sa Christá Bóhu i Otcú, povinújuščesja drúh drúhu v strási Bóžiji. Žený, 

svojím múžem povinújtesja, jákože Hóspodu: Zané múž hlavá jésť žený, 

jákože i Christós hlavá Cérkve, i Tój jésť Spasíteľ ťíla: no jákože Cérkov 

povinújetsja Christú, tákožde i žený svojím mužém vo vsém. Múžije, ľubí-

te svojá žený, jákože i Christós vozľubí Cérkov i Sebé predadé za ňú. Da 

osvjatíť ju, očístiv báneju vodnóju v hlahóli: da predstáviť jú Sebí slávnu 

Cérkov, ne imúšču skvérny, iľí poróka, iľí níčto ot takových: no da jesť 

svjáta i neporóčna. Táko dólžni súť múžije ľubíti svojá žený, jáko svojá ťi-

lesá: ľubjáj bo svojú ženú, sebé samáho ľúbiť. Niktóže bo kohdá svoju 

plóť voznenavídi, no pitájet i hríjet jú, jákože i Hospóď Cérkov: zané údi 

jesmý ťíla Jehó, ot plóti Jehó i ot kostéj Jehó. Sehó rádi ostáviť čelovík 

otcá svojehó i máter i prilipítsja k žení svojéj, i búdeta dvá v plóť jedínu. 

Tájna sijá velíka jésť: áz že hlahóľu vo Christá i vo Cérkov. Obáče i vy po 

jedínomu kíjždo svojú ženú síce da ľúbiť, jákože i sebé: a žená da bojít-

sja svojehó múža. 

Allilúia: Tý Hóspodi sochraníši ný i sobľudéši ný ot róda sehó, i vo vík. 

